
Davomi 3-betda

Oʻzbekiston  Respublikasi Prezidenti 
Matbuot xizmati surati.

Prezident qarorlari — 
hayotda va nazoratda

YuQORI IJRO INTIZOMI —
AHOLI VA HUDUDLAR MUHOFAZASINI 
TA’MINLASHDAGI USTUVOR OMIL

Bugun mamlakatimizdagi izchil islohotlar muayyan sohaga 
masʼul rahbardan tortib, oddiy mutaxassisgacha — barchaning 
zimmasidagi vazifalardan kelib chiqqan holda yuqori 
talabchanlik, qatʼiy ijro intizomi asosida ish yuritishni taqozo 
etmoqda. Chunki tartib-intizom bor joyda oʻsish, rivojlanish va 
natija boʻladi.

Shu maʼnoda, ayni paytda Oʻzbekis­
ton Respublikasi Favqulodda vaziyatlar 
vazirligining har bir ofitseri, serjanti va 
xizmatchi xodimi “Oʻz vaqtida ogoh-
lantirish, qutqarish va yordam be
rish” shiori ostida yurtimiz aholisi ham­
da hududlarni yongʻin va boshqa tusdagi 
favqulodda vaziyatlardan muhofaza qi­
lish uchun bor kuch-imkoniyatini safar­
bar etib kelmoqda.

Xalqimizda “Rejasiz ish — qolipsiz 
gʻisht” degan naql bor. Albatta, faoliya­

timizda davlatimiz rahbarining sohaga oid 
farmon va qarorlarini bosh reja, dasturul­
amal qilib olib, yuqori talab darajasida 
ijro qilish, birinchi galda, ijro intizomini 
taʼminlashga asosiy eʼtibor qaratilmoqda.

Raqamlarga toʻxtaladigan boʻlsak, 
oʻtgan davrda Oʻzbekiston Respub­
likasining 35 ta qonuni, Preziden­
timizning 35 ta farmoni, 54 ta qarori va  
23 ta farmoyishi hamda 60 ta 
bayoni, shuningdek, Prezident 
Administratsiyasining 420 ta, Oliy 

Majlis Senati va Qonunchilik palatasi­
ning 76 ta topshirigʻi, Vazirlar Mahka­
masining 130 ta qaror va farmoyishi, 
250 ta bayoni hamda 715 ta topshi­
rigʻining ijrosi taʼminlandi.

“Ijro.gov.uz” tizimida KPI samarador­
lik koʻrsatkichlari boʻyicha platforma 
yaratilib, masʼul rahbarlarning shaxsiy 
masʼuliyati yanada kuchaytirildi.

Oʻzbekiston Respublikasi Prezidenti­
ning topshiriqlar doirasida qabul qilingan  
1 ta farmon va 2 ta qarori hamda Vazirlar 
Mahkamasining 7 ta qarori belgilangan 
vazifalar samaradorligining oshishiga 
va qator ijobiy natijalarga erishilishiga 
xizmat qilmoqda.

Davlatimiz rahbari Qozogʻiston 
Prezidentini tavallud kuni bilan chin 
yurakdan tabriklab, unga mustahkam 
sogʻliq, baxt-saodat va muvaffaqiyat­
lar, qardosh qozoq xalqiga tinchlik 
va ravnaq tiladi. Qosim-Jomart Toqa­
yevning Oʻzbekiston va Qozogʻiston 
oʻrtasidagi doʻstlik va yaxshi qoʻsh­
nichilik munosabatlarini mustahkam­
lashga qoʻshgan katta shaxsiy hissasi 
alohida qayd etildi.

Ikki davlat rahbarlari Oʻzbekis­
ton — Qozogʻiston koʻp qirrali ham­
korligini yanada kengaytirishga doir 
dolzarb masalalarni koʻrib chiqdilar. 

O‘ZBEKISTON PREZIDENTI 
QOZOG‘ISTON PREZIDENTINI 

TAVALLUD KUNI BILAN 
TABRIKLADI

17-may kuni O‘zbekiston Respublikasi Prezidenti 
Shavkat Mirziyoyevning Qozog‘iston Respublikasi 

Prezidenti Qosim-Jomart Toqayev bilan telefon 
orqali muloqoti bo‘lib o‘tdi.

Xiva shahrida boʻlib oʻtgan amaliy 
uchrashuvdagi kelishuvlarning ijrosi 
va boʻlajak oliy darajadagi tadbirlar 
rejasi muhokama qilindi.

Savdo-iqtisodiy hamkorlik loyi­
halarining yangi portfelini shakllan­
tirish, biznes va hududlarni jalb qil­
gan holda sanoat, transport va logis­
tika, energetika, qishloq xoʻjaligi so­
halaridagi kooperatsiyani ilgari su­
rishga alohida eʼtibor qaratildi. Faol 
madaniy-gumanitar almashinuvni 
davom ettirish muhimligi taʼkid­
landi.

OʻzA

Poytaxtimiz aeroportida oliy martabali 
mehmon sharafiga ikki mamlakat davlat 
bayroqlari koʻtarildi va faxriy qorovul saf 
tortdi. 

Malayziya Hukumati rahbarini Oʻz­
bekiston Respublikasi Bosh vaziri va 
boshqa rasmiylar kutib oldi.

Bir necha ming chaqirim masofa istak­
lari, yirik loyihalari mushtarak davlatlar­
ni ajrata olmaydi. Oʻrtada ezgu niyat va 
hamkorlik uchun qatʼiy intilish boʻlsa 
kifoya.

Toshkentdan Kuala-Lumpurga uch­
gan samolyot taxminan yarim kun parvoz 
qiladi. Bu maʼlumotni Oʻzbekiston va 
Malayziya oʻrtasidagi masofani tasavvur 
qilish uchun keltirdik. Manzil olis, lekin 
ikki davlatning dini bir, qadriyatlari oʻx­
shash.

Bosh vazir Anvar Ibrohim va Malayzi­
ya delegatsiyasi aʼzolari “Yangi Oʻzbe­
kiston” bogʻiga tashrif buyurib, Mustaqil­
lik monumenti poyiga gul qoʻydi, mam­
lakatimizning mustaqil taraqqiyot yoʻli 
va ushbu noyob majmuaning yaratilishi 
tarixi bilan tanishdi.

“Koʻksaroy” qarorgohida Oʻzbekis­
ton Respublikasi Prezidenti Shavkat 

O‘ZBEKISTON – MALAYZIYA: MUNOSABATLARNI YANADA MUSTAHKAMLASH 
KO‘P QIRRALI HAMKORLIKNI AMALIY MAZMUN BILAN BOYITISHGA XIZMAT QILADI

O‘zbekiston Respublikasi Prezidenti Shavkat Mirziyoyevning taklifiga binoan 
Malayziya Bosh vaziri Anvar Ibrohim 17-may kuni rasmiy tashrif bilan yurtimizga keldi.

Mirziyoyevning taklifiga binoan mam­
lakatimizga rasmiy tashrif bilan kelgan 
Malayziya Bosh vaziri Anvar Ibrohimni 
tantanali kutib olish marosimi boʻlib oʻtdi.

Qarorgoh oldidagi maydonda faxriy 
qorovul saf tortdi.

Davlatimiz rahbari oliy martabali meh­
monni samimiy qarshi olib, shohsupaga 
taklif qildi.

Harbiy orkestr ikki mamlakat milliy 
madhiyalarini ijro etdi.

Yetakchilar faxriy qorovul safi oldidan 
oʻtib, rasmiy delegatsiyalar aʼzolarini qut­
ladilar.

Soʻng Oʻzbekiston Respublikasi  
Prezidenti Shavkat Mirziyoyev va Ma­
layziya Bosh vaziri Anvar Ibrohim 
ikki mamlakat rasmiy delegatsiyalari 
ishtirokida muzokara oʻtkazdilar.

Uchrashuv avvalida Malayziya Huku­
mati rahbari Prezidentimizga Malayziya 
Podshohi Sulton Ibrohimning samimiy 
salomi va eng ezgu tilaklarini yetkazib, 
delegatsiyasiga koʻrsatilayotgan iliq va 
samimiy qabul uchun chin dildan minnat­
dorlik bildirdi.

Muzokaralarda Oʻzbekiston bilan Ma­
layziya oʻrtasidagi doʻstlik va koʻp qirrali 

sheriklik munosabatlarini yanada kengay­
tirish masalalari koʻrib chiqildi.

Oʻzbekiston Prezidenti soʻnggi 16 
yilda ilk bor oʻtkazilayotgan ushbu oliy 
darajadagi tashrif ikki tomonlama munos­
abatlar tarixida yangi davr ochayotganini 
taʼkidladi.

— Malayziya nafaqat Janubi-Sharqiy 
Osiyo mintaqasida, balki jahon miqyo­
sida katta salohiyatga ega boʻlgan, jadal 
oʻsib borayotgan davlatdir. Mamlakatin­
giz bilan aloqalarni sifat jihatidan yangi 
bosqichga koʻtarish asosiy maqsadimiz 
hisoblanadi, — deb taʼkidladi Oʻzbekis­
ton Prezidenti.

Siyosiy muloqot va parlamentlara­
ro aloqalarni yanada mustahkamlash, 
xalqaro tashkilotlar doirasida oʻzaro qoʻl­
lab-quvvatlashni davom ettirish, guma­
nitar va taʼlim dasturlarini amalga oshi­
rish, turizm va madaniy almashinuvni 
faollashtirish masalalariga alohida eʼtibor 
qaratildi.

Savdo-iqtisodiy va investitsiya soha­
larida amaliy hamkorlik masalalariga alo­
hida eʼtibor qaratildi.

Oʻtgan yil yakuni boʻyicha tovar 
ayirboshlash hajmi ikki baravardan 

ziyodga oʻsdi, qoʻshma korxonalar soni 
ortib bormoqda, Toshkent va Kuala-Lum­
pur oʻrtasidagi aviareyslar koʻpaymoqda.

Oʻzaro savdo hajmining kelgusida 
ham oʻsishini taʼminlash va koʻrsat­
kichlarini muvozanatlashtirish, yirik 
qoʻshma loyihalarni amalga oshirish 
muhimligi taʼkidlandi.

Tashrif doirasida oʻtkaziladigan 
Oʻzbekiston — Malayziya biznes forumi 
yakunlari investitsiyaviy sheriklikni ken­
gaytirishga, innovatsiyalar, sanoat, “yashil” 
energetika, neft-kimyo, elektr texnikasi va 
elektronika, farmatsevtika va boshqa so­
halarda yetakchi kompaniyalar kooperatsi­
yasiga xizmat qilishiga ishonch bildirildi.

Ushbu saʼy-harakatlarni qoʻllab-quv­
vatlash maqsadida mamlakatimiz 
Oʻzbekiston — Malayziya sanoat zonasi­
ni tashkil etishga tayyor ekani taʼkidlandi.

Qishloq xoʻjaligida, jumladan, suvni 
tejash texnologiyalarini joriy etish, meva-
sabzavot mahsulotlarini yetishtirish va 
qayta ishlash, “Halol” standartlari boʻyi­
cha sertifikatlashtirish masalalari yuzasi­
dan hamkorlik istiqbollari koʻrib chiqildi.

Axborot texnologiyalari, kambagʻallik­
ni qisqartirish va transport bogʻliqligini 
kengaytirish sohasidagi sheriklik masa­
lalari muhokama qilindi.

Savdo-iqtisodiy hamkorlik kun tarti­
bini tizimli kengaytirish maqsadida amal­
dagi Savdo boʻyicha qoʻshma qoʻmitani 
Hukumatlararo komissiyaga aylantirish 
va uning birinchi yigʻilishini joriy yilda 
oʻtkazish zarurligi taʼkidlandi.

Madaniy-gumanitar almashinuvni 
yanada faollashtirishga qatʼiy intilish 
bildirildi.

Kadrlarni tayyorlash va malakasi­
ni oshirish, energetika, islom moliyasi, 
ekologiya, sunʼiy intellekt, turizm soha­
larida hamkorlikni kengaytirish, sogʻliqni 
saqlash sohasida ilmiy-amaliy aloqalarni 
mustahkamlash muhimligi taʼkidlandi.

Malayziyalik sayyohlarning Oʻzbekis­
tonga oqimi tez surʼatlarda oʻsib borayot­
gani katta mamnuniyat bilan qayd etildi. 
Ziyorat turizmi boʻyicha qoʻshma das­
turlarni amalga oshirish, shu jumladan, 
“Umra plyus” loyihasini ilgari surish ham­
da yoshlarimiz oʻrtasida muloqotni mus­
tahkamlash choralari muhokama qilindi.

Yetakchilar Markaziy va Janubi-Sharqiy 
Osiyodagi mintaqaviy hamkorlikning dol­
zarb jihatlari hamda Afgʻoniston masalasi 
yuzasidan ham fikr almashdilar. Birlashgan 
Millatlar Tashkiloti, Islom hamkorlik tash­
kiloti va Qoʻshilmaslik harakati doirasida 

oʻzaro qoʻllab-quvvatlashni davom ettirish 
muhimligi taʼkidlandi.

“Markaziy Osiyo + ASEAN” forma­
tida tashqi ishlar vazirlari muloqotini 
tuzish taklifini koʻrib chiqish tashabbusi 
bildirildi.

Ishonchli, ochiq va doʻstona muhitda 
oʻtgan muzokaralar yakunlari boʻyicha 
Oʻzbekiston Respublikasi Prezidenti va 
Malayziya Bosh vaziri Koʻp qirrali ham­
korlikni chuqurlashtirish toʻgʻrisidagi 
Qoʻshma bayonotni imzoladilar.

Oʻzbekiston Respublikasi Prezidenti 
Shavkat Mirziyoyev va Malayziya Bosh 
vaziri Anvar Ibrohim muzokaralardan 
soʻng ommaviy axborot vositalari vakil­
lari uchun bayonot bilan chiqdilar.

Yetakchilar ochiq, ishonchli va doʻsto­
na muhitda oʻtgan sammitning samarali 
natijalarini yuqori baholadilar.

Davlatimiz rahbari ikki xalq oʻrtasi­
dagi umumiy din, mushtarak urf-odat va 
qadriyatlarga asoslangan azaldan yaqin 
aloqalarni alohida taʼkidladi.

— Malayziya nafaqat Janubi-Shar­
qiy Osiyoda, balki butun jahonda jadal 
taraqqiy etib borayotgan davlat, bizning 
vaqt sinovlaridan oʻtgan ishonchli hamko­
rimizdir, — dedi Oʻzbekiston Prezidenti.

Rivojlanish va modernizatsiyaga qaratil­
gan “Oʻzbekiston — 2030” va “Malayziya 
Madani” strategik dasturlarining maqsad va 
vazifalari oʻxshash ekani taʼkidlandi.

Malayziya Bosh vazirining bugungi 
tarixiy tashrifi ikki tomonlama munosa­
batlarda yangi sahifa ochishi va ularning 
rivojlanishiga kuchli surʼat bagʻishlashi 
qayd etildi.

Muzokaralar chogʻida oʻzaro manfaat­
li hamkorlikni yanada kengaytirish boʻyi­
cha ustuvor yoʻnalishlar va yangi mar­
ralar belgilab olindi.

Oliy va yuqori darajadagi siyosiy mu­
loqot va aloqalarni faollashtirish, qoʻshma 
Hukumatlararo komissiyani ishga tushirish 
yuzasidan kelishuvlarga erishildi.

Yaqin kelajakda ikki tomonlama mu­
nosabatlarni keng qamrovli hamkorlik 
darajasiga olib chiqishga oʻzaro intilish 
bildirildi.

Yetakchilar tovar ayirboshlash hajmini 
va qoʻshma korxonalar sonini koʻpayti­
rish masalalariga alohida eʼtibor qaratdi­
lar. Tomonlar bu koʻrsatkichlarni yaqin 
kelajakda bir necha barobarga oshirish 
borasida tizimli ishlarni yoʻlga qoʻyishga 
kelishib oldilar.

Davlatimiz rahbari bu maqsadga 
erishishda tovarlar nomenklaturasini 

kengaytirish va oʻzaro savdoning mu­
vozanatliligini taʼminlash, uchinchi 
mamlakatlar bozorlariga birgalikda 
chiqish, yuqori texnologiyali loyihalar­
ni ilgari surish uchun maxsus sanoat 
zonasini yaratish lozimligini taʼkidladi.

Energetika, neft-kimyo, togʻ-kon, 
elektrotexnika, qishloq xoʻjaligi, oziq-
ovqat sanoati, farmatsevtika, moliya, 
IT va boshqa tarmoqlarda kooperatsiya 
boʻyicha aniq rejalar belgilandi.

Samarqand shahrida ikki mamlakat­
ning yetakchi kompaniyalari ishtiroki­
da boʻlib oʻtadigan biznes forumining 
natijalari, imzolanadigan salmoqli in­
vestitsiya bitimlari hamkorlikka yangi 
mazmun bagʻishlashiga ishonch bildi­
rildi.

Mintaqaviy va xalqaro tashkilotlar 
doirasida yaqin muloqot va oʻzaro qoʻl­
lab-quvvatlashni davom ettirishga qatʼiy 
intilish tasdiqlandi.

Madaniy-gumanitar almashinuvlarni 
kengaytirishga, jumladan, madaniyat 
haftaliklari, yoshlar, taʼlim va sport fo­
rumlari, turli koʻrgazmalarni oʻtkazish­
ga qaratilgan choralar qabul qilinadi.

Sammitning natijalari Oʻzbekiston 
— Malayziya munosabatlarini mus­
tahkamlashga, koʻp qirrali hamkorlikni 
yangi amaliy mazmun bilan boyitishga 
xizmat qilishi qayd etildi.

Muzokaralar yakunlari boʻyicha bar­
cha erishilgan kelishuvlarni oʻz vaqtida 
va sifatli amalga oshirish boʻyicha qoʻsh­
ma “yoʻl xaritasi”ni qabul qilishga ke­
lishib olindi.

Oʻzbekiston — Malayziya sammiti 
yakunida “Koʻksaroy” qarorgohida da­
raxt ekish marosimi boʻlib oʻtdi.

Prezident Shavkat Mirziyoyev va Bosh 
vazir Anvar Ibrohim Faxriy mehmonlar 
xiyobonida archa ekdilar.

Bu xalqlarimiz oʻrtasidagi doʻstlik mus­
tahkamlanib borayotgani, ikki mamlakat 
yetakchilarining Oʻzbekiston va Malayzi­
ya oʻrtasidagi koʻp qirrali munosabatlarni 
sifat jihatidan yangi bosqichga koʻtarishga 
qatʼiy intilishining ramzi boʻldi. 

Malayziya Bosh vaziri Anvar Ibro­
himning mamlakatimizga rasmiy tashrifi 
davom etmoqda.

Ziyodulla JONIBEKOV,
Ikrom AVVALBOYEV,

OʻzA muxbirlari

O‘ZBEK SAN’ATIGA 
QO‘YILGAN 

BEBAHO OBIDA

Botir Zokirov uzoq yillar ogʻir kasallik bilan kurashishiga toʻgʻri kelgan. Bir necha 

marta jarrohlik amaliyotlarini boshdan kechirgan. Shifokorlar unga qoʻshiq aytishni 
taqiqlab qoʻyadi. Lekin shu ahvolda ham ijoddan toʻxtamadi. “Kuylamoq — yashamoq 

demakdir”, deya yashadi, qalbdan kuylab, millionlab qalblarni zabt etdi.

Shavkat ORTIQOV,
Oʻzbekiston Respublikasi 

madaniyat vaziri maslahatchisi

Munosabat

Davlatimiz rahbarining 2020-yil 
2-dekabrdagi “Oʻzbekiston xalq artisti Botir 
Zokirov tavalludining 85 yilligini keng 
nishonlash toʻgʻrisida”gi qarorini estrada sanʼati 
muxlislari, ulugʻ sanʼatkor Botir Zokirov ijodi 
shinavandalari qalbda cheksiz quvonch, koʻzda 
sevinch yoshi bilan kutib olgani yodimizda. 
Ushbu huquqiy-meʼyoriy hujjat sanʼatimiz va 
madaniyatimizda ulkan hodisa boʻldi.

Biz — ulugʻ sanʼatkor muxlislari bu qarorni 
oʻttiz besh yil kutgan edik. Hamon esimda: 
Botir Zokirov hayotligida 50 yillik yubileyini 
oʻtkazish arafasida “Oʻzbekiston adabiyoti va 
sanʼati” gazetasiga maqola tayyorlash uchun 
sanʼatkor bilan suhbatlashdim. U bilan har galgi 
uchrashuv men uchun betakror bayram edi.

— Xudo xohlasa, yubileyni “Kinochilar 
uyi”da oʻtkazmoqchiman. Uning foyesida 
kartinalarim koʻrgazmasi boʻladi. Qoʻshiqlar 
katta zalda ijro etiladi. Iloji boricha maqtov 
soʻzlar boʻlmaydi. Odamlar gapdan bezor 
boʻlgan. Maqtovdan nari yurgan yaxshi. Bu 
muxlislarim oldida oʻziga xos ijodiy sarhisob 

Marosim boshlanishidan avval mada­
niyatimizning koʻzga koʻringan namoyandalari, 
shoir va adiblarimiz, teatr, kino, musiqa sanʼati 
sohasining taniqli vakillari, sanʼatshunos olimlar 
bilan suhbatlashish fursati boʻldi. Muloqotlarda 
ular yakdil bir fikrni aytdi — Prezidentimiz 
davlat rahbari sifatida faoliyatini boshlagan 
dastlabki yillardanoq milliy madaniyatimizni, 
maʼnaviyatimizni yuksaltirish yoʻlida qanday 

Toshkent shahrining 
qoq markazida, soʻlim 
xiyobonda milliy 
estrada sanʼati asoschisi, 
Oʻzbekiston xalq artisti 
Botir Zokirovga haykal 
oʻrnatilib, uning tantanali 
ochilishida Prezidentimiz 
ishtirok etgani va nutq 
soʻzlagani madaniyat 
hamda sanʼatga yuksak 
eʼtiborning yana bir dalili 
boʻldi. 

Dildagi gaplar

“kuylamoQ — yashamoQ demakDIR”
Buyuk sanʼatkor Botir Zokirov haykali poyidagi oʻylar

Prezidentimiz gʻoyasi va loyihasi asosida qad rostlagan Oʻzbekiston 
xalq artisti Botir Zokirovning mahobatli haykali milliy estrada 
sanʼatining yuksak eʼtirofi va sanʼatsevar xalqimiz uzoq yillar 
orziqib kutgan mehr-muhabbat ifodasidir.

Ashurali JOʻRAYEV,
Botir Zokirov nomidagi Milliy 

estrada mukofoti sovrindori

tashabbuslarni ilgari surib kelayotgan boʻlsa, 
oxirgi yetti yil ichida ana shu tashabbuslarning 
amaliy roʻyobini koʻryapmiz. 

Darhaqiqat, yurt rahbarining ijodkor 
ziyolilarga mehrini soha vakillari oʻz fao­
liyatida yaqqol his etmoqda. Ayniqsa, 2017-yil 
3-avgustdagi tarixiy uchrashuv hali-hamon 
hayajon ila esga olinadi. Taʼbir joiz boʻlsa, 
mazkur uchrashuv adabiyot, madaniyat va sanʼat 
sohasi rivojida mutlaqo yangi davrni boshlab 
berdi. Oʻshanda Prezidentimizning “Bizning 
havas qilsa arziydigan buyuk tariximiz bor. 
Havas qilsa arziydigan ulugʻ ajdodlarimiz bor. 
Havas qilsa arziydigan beqiyos boyliklarimiz 

bor. Va men ishonaman, nasib etsa, havas 
qilsa arziydigan buyuk kelajagimiz, buyuk 
adabiyotimiz va sanʼatimiz ham albatta 
boʻladi”, deya bildirgan ezgu niyatlari oʻtgan 
vaqt mobaynida bosqichma-bosqich yuzaga 
chiqmoqda. Keyinchalik madaniyat va sanʼat 
sohasi vakillari bilan yana bir necha bor 
uchrashuvlar oʻtkazilganini ham aytib oʻtish 
oʻrinlidir. 

Umuman, keyingi yillarda sohaga mutlaqo 
yangi havo kirib keldi. Botir Zokirov 
haykalining ochilishida “Yalla” ansambli 
badiiy rahbari, xalq artisti Farrux Zokirov 
Oʻzbekiston degan ulkan oilaning bir boʻlagi 
boʻlgan Zokirovlar sulolasiga koʻrsatilayotgan 
ehtirom misolida bunga alohida urgʻu berib, 
“Bugun rahmatli Botir akamning pok ruhlari 
judayam shod... Botir Zokirov tufayli nafaqat 
Oʻzbekiston, qolaversa, Markaziy Osiyo­
da estrada sanʼatining ildizi paydo boʻldi. 
Shukrki, keyingi yetti yil ichida ana shu ildizga 
Prezidentimiz Shavkat Mirziyoyev qaratgan 
eʼtibor, mehr bilan estrada sanʼatining 
qudratli daraxti barpo etildi”, deya taʼkidladi.

Chindan ham, Botir Zokirovning soʻnmas 
xotirasini eʼzozlash, boy ijodiy merosini chuqur 
oʻrganish va targʻib qilish yoʻlida ulkan ishlar 
qilinmoqda. Bular haqida batafsil soʻz yuritishdan 
avval, keling, buyuk sanʼatkorning hayoti va 
faoliyatiga oid ayrim jihatlarga toʻxtalib oʻtsak. 
Zero, Botir Zokirovdek noyob isteʼdod egasining 
qisqa, ammo barakali umri, ijodi, mehnatlari katta 
ibratdir. 

Botir Zokirov oʻzbek estradasiga asos solib, 
milliy madaniyatimizni rivojlantirish, uni dunyo 
miqyosida keng targʻib etishga beqiyos hissa 
qoʻshgan buyuk sanʼatkordir. U nafaqat mohir 
xonanda, balki Sharq xalqlari musiqa sanʼati 
bilimdoni, shoir, bastakor, rassom, dramaturg, 
aktyor, tarjimon, bir soʻz bilan aytganda, 
serqirra ijodkor sifatida mamlakatimizdan 
tashqari uzoq va yaqin oʻlkalarda yuksak 
hurmat-eʼtibor qozongan. 

Ayniqsa, har bir soʻzga alohida masʼuliyat 
bilan yondashgani, soʻz musiqa ohangiga 
tushib, qoʻshiq maromiga yetmagunicha qayta-
qayta ishlashdan toʻxtamagani oʻlmas asarlar 
yaratishida muhim omil boʻlib xizmat qilgan, 
deyish mumkin. Bu oʻz hayot yoʻlini sanʼat bilan 
bogʻlagan har bir inson uchun namunadir.

Botir Zokirovning sanʼatga mehr qoʻyishida 
oiladagi muhitning taʼsiri juda katta boʻlgan. 
Davlatimiz rahbari haykalning ochilishida ham 
bunga alohida urgʻu berdi. Yaʼni u ziyoli muhitda 
tugʻilib, voyaga yetdi. Botir Zokirovning otasi 
— opera xonandasi, bariton, Oʻzbekiston xalq 
artisti Karim Zokirov Alisher Navoiy nomidagi 

akademik katta teatrda faoliyat yuritgan. Onasi 
Shohista opa Saidova milliy qoʻshiqlar ijrochisi 
sifatida nom qozongan va keyinchalik Muqimiy 
nomidagi oʻzbek davlat musiqali drama teatrida 
ishlagan. Shuning uchun ham Zokirovlar 
xonadonida hamisha oʻziga xos ijodiy muhit 
hukm surgan.

Yaqinlarining eslashicha, Karim aka va 
Shohista opa farzandlarini teatrga olib borishni 
anʼanaga aylantirgan. Farzandlari opera ijrolarini, 
“Alpomish”, “Goʻroʻgʻli”, “Farhod va Shirin”, 
“Layli va Majnun” kabi milliy asarlarni tinglab 
ulgʻaygan. Buning taʼsirida Botir Zokirov opera 
muxlisiga aylangan. Sanʼat yoʻliga dadil qadam 
qoʻyib, yuksak marralarga erishgan. Mana sizga 
oiladagi tarbiyaning ahamiyati. 

Botir Zokirov kishini hayratga soladigan 
darajada boy repertuarga ega sanʼatkor edi. 
Uning ijrosidagi oʻzbek, arab, rus, italyan, 
fransuz, ispan va boshqa tillardagi qoʻshiqlar 
nafaqat oʻz davrida, balki bugungi kunda ham 
sevib tinglanadi. Xususan, “Raʼno”, “Yor, 
kel”, “Gazli”, “Qaydasan”, “Seni eslayman”, 
“Maftun boʻldim” kabi ijod namunalarini 
oʻzbek estrada sanʼatining eng nodir asarlaridan 
deyish mumkin.

Shu bilan birga, arab tilidagi “Arab 
tangosi”, “Orzularim mashʼali”, “Oʻtmishimga 
yigʻlayman”, hind tilidagi “Nechun xayolga 
choʻmding”, “Dil orzusi”, “Meychale”, italyan 
tilidagi “Yashasin, muhabbat” kabi qoʻshiqlar 
Botir Zokirov tomonidan asl tilida yuksak 
mahorat bilan ijro etilgan.

“Arab tangosi”ni xonanda Moskvada 
oʻtkazilgan 6-jahon yoshlar va talabalar fes­
tivalida kuylab, dunyoning 130 dan ortiq 
davlatidan kelgan 34 mingdan ziyod yoshning 
olqishiga, yuksak bahosiga sazovor boʻlgan. 
Ushbu qoʻshiq aynan Botir Zokirov ijrosi 
tufayli haqiqiy mashhurlikka erishgan, desak 
mubolagʻa boʻlmaydi.

Xonanda Fransiyadagi gastrollarda noziktaʼb 
fransuzlarni oʻzbek, fransuz, arab va rus tillaridagi 
goʻzal ijrolari orqali maftun etganini sanʼat ahli 
juda yaxshi biladi. Fransiyaliklar oʻz vaqtida uni 
“oʻzbek shansonyesi”, “oʻzbek Sharl Aznavuri” 
deb atagani ham bejiz emas. Uning aynan Parijga 
qilgan ijodiy safari olamshumul shuhrat keltirgan. 
Buni Prezidentimiz oʻz nutqida alohida esga olib, 
“Ushbu shahardagi mashhur Olimpiya teatri 
sahnasiga koʻtarilib, ikki marta kuylash — 
eʼtibor bering, ikki marta kuylash dunyoda 
kamdan-kam ijrochiga nasib etgan. Noyob 
isteʼdodi bilan jahonni zabt etgan bunday 
afsonaviy sanʼatkorimiz bilan har qancha 
faxrlansak, gʻururlansak arziydi”, deya 
taʼkidladi.

Oʻsha vaqtlarda fransuz matbuoti “Botir 
Zokirov Sharl Aznavurdan farqli oʻlaroq 
mikrofondan uzoqroq turib kuyladi. Aks 
holda, xonandaning ovoziga mikrofon dosh 
bera olmagan boʻlardi”, deb yozgani buyuk 
sanʼatkorning ovoz imkoniyatlariga, mahoratiga 
berilgan yuksak bahodir.

Davlatimiz rahbari qayd etganidek, Botir 
Zokirov ijodiy faoliyatidagi yana bir muhim 
choʻqqi uning Sharq folklori va zamonaviy 
estrada sanʼatini uygʻunlashtirib, “Myuzik xoll” 
ijodiy jamoasini tashkil etganidir. 

U qoʻshiq ijrochiligidan tashqari juda 
chiroyli tasviriy sanʼat namunalarini chizgan. 
Yaqinlarining aytishicha, hatto oʻzi ham 
umrining oxirigacha yaxshi rassommanmi yoki 
xonanda, deya aniq bir xulosaga kela olmagan. 
Chunki ikkala yoʻnalishda ham birdek isteʼdodli 
boʻlgan. Shubha yoʻqki, agar Botir Zokirov 
rassomlikni tanlab, faqat shu yoʻnalishda ijod 
qilganda ham betakror sanʼat asarlari bilan katta 
shuhrat qozongan boʻlardi. 

Botir Zokirov uzoq yillar ogʻir kasallik 
bilan kurashishiga toʻgʻri kelgan. Bir necha 
marta jarrohlik amaliyotlarini boshdan 
kechirgan. Shifokorlar unga qoʻshiq aytishni 
taqiqlab qoʻyadi. Lekin shu ahvolda ham 
ijoddan toʻxtamadi. “Kuylamoq — yashamoq 
demakdir”, deya yashadi, qalbdan kuylab, 
millionlab qalblarni zabt etdi. 

Qolaversa, buyuk sanʼatkor hikoyalar yozib, 
jahon adabiyotining mashhur asarlarini oʻzbek 
tiliga oʻgirdi, oʻzining boshqa qirrasini ham 
namoyon qildi. 

Yuqorida aytib oʻtganimizdek, Botir Zokirov 
xotirasini eʼzozlash, boy merosini keng targʻib 
qilish borasida ulkan ishlar qilinmoqda. Jum-
ladan, 2021-yilda buyuk sanʼatkorning 85 yilligi 
mamlakatimiz miqyosida keng nishonlandi. 
Davlatimiz rahbari qarori bilan Oʻzbekiston 
davlat konservatoriyasi huzurida Botir Zokirov 
nomidagi milliy estrada sanʼati instituti tashkil 
etildi. Bu orqali milliy musiqiy estrada yoʻnalishi 
boʻyicha malakali mutaxassislar va ilmiy-
pedagogik kadrlar tayyorlash, ularning ilmiy-
ijodiy faoliyat bilan shugʻullanishi uchun keng 
imkoniyatlar yaratildi. 

Botir Zokirov haqida ilmiy va badiiy asarlar, 
hujjatli film va spektakllar yaratildi. Yaqinda 
Botir Zokirovning xotira kechasi mamlakatimiz 
jamoatchiligi hamda xorijiy davlatlardan tashrif 
buyurgan atoqli sanʼatkorlar ishtirokida katta 
shodiyona sifatida oʻtkazildi.

Botir Zokirov tahsil olgan Oʻzbekiston 
davlat konservatoriyasi joylashgan koʻchaga 
uning tabarruk nomi berildi. Ulugʻ sanʼatkor 
nomidagi milliy mukofot taʼsis etildi. 

Ixtisoslashtirilgan sanʼat va madaniyat mak­
tablari, maktab-internatlar, madaniyat va sanʼat 
yoʻnalishidagi akademik litseylar, bolalar 
musiqa va sanʼat maktablari oʻqituvchilari, oliy 
taʼlim muassasalari talabalari, oʻqituvchilari, 
badiiy hamda ijodiy jamoalar yoshlari oʻrtasida 
Botir Zokirov nomidagi zamonaviy estrada 
qoʻshiqchilari respublika koʻrik-tanlovi oʻtkazib 
kelinmoqda.

Haykal ochilishi munosabati bilan boʻlib 
oʻtgan marosimda Botir Zokirov ijodiy 
fenomeni milliy sanʼatimiz tarixida butun 
bir davrni tashkil etishi taʼkidlandi. Uning 
boy merosini chuqur oʻrganish va xalqqa 
yetkazish ishlarini davom ettirish maqsadida 
Vazirlar Mahkamasiga alohida qaror 
tayyorlash topshirildi. Unda Toshkent shahrida 
sanʼatkorning memorial muzeyini barpo etish, 
estrada sanʼati boʻyicha Botir Zokirov nomidagi 
xalqaro koʻrik-tanlov va talabalar uchun davlat 
stipendiyasi joriy etish, badiiy film yaratish, 
Milliy estrada simfonik orkestri faoliyatini har 
tomonlama qoʻllab-quvvatlash kabi vazifalar 
koʻzda tutiladi. 

Bu tashabbuslar keng jamoatchilik, ma­
daniyat va sanʼat vakillari, yoshlar tomonidan 
katta xursandlik bilan kutib olindi.

Haykalga diqqat bilan razm solsangiz, Botir 
Zokirov nigohlarini uzoq kelajakka qaratib, bir 
qadam tashlagan holda tasvirlangan. Egniga 
kiygan kostyumi goʻyoki shamol esganidan 
hilpiramoqda, bu esa haykalni jonlantirgan. 
Botir Zokirov haykali nafaqat fiziologik 
oʻxshashligi, balki badiiy obrazi bilan ham 
ajralib turadi. 

Haykal yoniga yaqinlashganingiz sari uning 
nigohlariga koʻzingiz tushadi, goʻyo kuylagan 
qoʻshiqlarini his qila boshlaysiz. Bahor 
kayfiyati, iliqlik tasavvuri qurshab oladi. Koʻz 
oʻngimizda haqiqiy oʻzbek ziyolilari vakili, 
nozik did sohibi gavdalanadi.

“...Ushbu muhtasham haykal Botir 
Zokirov xotirasiga oʻrnatilgan ramziy bir 
timsoldir. Ayni paytda Yangi Oʻzbekistonda 
madaniyat va sanʼatni ravnaq toptirish 
yoʻlida olib borayotgan barcha islohotlarimiz 
va ularning amaliy natijalari bu ulugʻ 
ijodkorga eng munosib yodgorlik boʻladi”, 
dedi davlatimiz rahbari. 

Darhaqiqat, mazkur haykal xalqimizning 
buyuk farzandiga nafaqat hurmat va ehtiromi 
ifodasi, balki yoshlarni yangi marralar sari 
ilhomlantirib turuvchi noyob obida boʻlib xizmat 
qiladi. Ishonchimiz komilki, madaniyat va sanʼat 
rivojiga qaratilayotgan yuksak eʼtibor natijasida 
xalqimiz orasidan Botir Zokirov kabi yana 
koʻplab ulugʻ sanʼatkorlar yetishib chiqadi...

boʻladi. Hammasi erkin oʻtkaziladi, — deb 
niyat qilgan edi rahmatli Botir Zokirov.

Afsus-nadomatlar boʻlsinki, uning bu yorugʻ 
niyati, ajoyib orzulari amalga oshmadi. Buyuk 
sanʼatkor ogʻir kasallik tufayli 49 yoshida 
— 1985-yil 23-yanvarda vafot etdi. Yubiley 
oʻtkazilmay, armon boʻlib qolib ketdi. Soʻng 
nomaʼlum sabablarga koʻra, turli bahonalar, 
mayda gap-soʻzlar tufayli sanʼatkorning 60, 70 
va 80 yillik tavallud kunlari ham nishonlanmadi.

Xalqimizda “Haqiqat egiladi, lekin 
sinmaydi”, degan oʻlmas hikmat bor. 
Prezidentimiz qarori eʼlon qilingan kuni 
Botir Zokirovning ukasi, taniqli sanʼatkor, 
xalq artisti Farrux Zokirov bilan Oʻzbekiston 
davlat konservatoriyasida uchrashib qoldik. 
Yuraklarimizga bayram olib kirgan bu 
xushxabarni eshitib, bir-birimizni quchoqlab, 
yigʻlab yubordik. Bu haqiqat jamolini 
koʻrsatgan lahzalarda paydo boʻlgan 
quvonch yoshlari edi.

— Ollohga shukr, haqiqat bor ekan, oxiri u 
tantana qildi, Zokirovlar sulolasining koʻp yillik 
orzusi ushaldi, — dedi Farrux aka hayajon bilan 
koʻz yoshini artar ekan...

Bu qarorning zavqu shavqidan oʻzimizga 
kelmay turib, Prezidentimizning 2021-
yil 16-oktabrdagi “Oʻzbekiston davlat 
konservatoriyasi huzuridagi Botir Zokirov 
nomidagi milliy estrada sanʼati institutini 
tashkil etish toʻgʻrisida”gi qarori eʼlon qilindi.

Bizdan ancha uzoqlashgan Botir Zokirov 
nomi va betakror ijod maktabi mazkur qaror 
tufayli toʻla-toʻkis xalqimizga qaytdi. Sanʼatkor 
qaytadan dunyoga keldi, qaytadan tugʻildi.

Bu Botir Zokirov haqiqati edi. Chunki bu 
haqiqatning yuz koʻrsatishi uchun 35 yil va uni 
roʻyobga chiqarish uchun mard, jasoratli va 
dono inson kerak boʻldi.

* * *
Botir Zokirov kundaligining ilk sahifasini 

bunday soʻzlar bilan boshlaydi: “Men oʻz 
kundaligimni ajoyib yoshligimning eng baxtiyor 
kunlaridan — bolaligimning ilk orzulari roʻyobga 
chiqqan kunidan boshlagim keladi...

Oʻsha kuni men Toshkent davlat 
konservatoriyasi vokal fakulteti tayyorlov 
boʻlimiga muvaffaqiyatli imtihon topshirdim. 
Oʻsha daqiqalarda men sahnada turib hassos 
va talabchan tinglovchilar qarshisida kechirgan 
cheksiz hayajonlarim, iztiroblarim kuylashim 
bilanoq tumanday tarqab ketdi.

Imtihonlardan soʻng oʻqishga qabul 
qilingan “aʼlochi”lar qatorida mening 
ham familiyamni aytishganida dastlabki 
hayajonlarim bamisli quvonchga aylandi. 
Oʻsha kundan boshlab men musiqa ehromi 
— konservatoriya talabasi boʻldim, oʻsha 
kundan boshlab sevimli mashgʻulotimning 
sarhadsiz ummoniga shoʻngʻidim... 1952-yil 
20-avgust”.

— Botir doimo ishlashni, tinimsiz ijod 
qilishni yaxshi koʻrardi, — deb xotirlaydi 
taniqli kompozitor Enmark Solihov. — U 
mehnat qilgan sari rohatlanar, ilhomlanardi. 
Boshlagan biror ishini poyoniga 
yetkazmaguncha tinmasdi. U qisqa vaqtda 
orkestr shuhratini sobiq ittifoqqa olib chiqdi. 
Moskva, Sankt-Peterburg shaharlariga ketma-
ket gastrollarga bordi. Nur bor joyda soya 
boʻlganidek, oʻzimizda orkestr dushmanlari 
paydo boʻldi. Ular turli bahonalar bilan 
orkestr faoliyatini yerga urishga koʻp bor 
urindi. Madaniyat vazirligining oʻsha 
paytdagi rahbarlari repertuarni tasdiqlamay, 
uni koʻp qiynadi. Turli tashkilotlarga 
yugurtiraverib, ovora qildi. Chunki Botir 

sanʼatni tushunmaydigan “rahbarlar”ga 
boʻyin egishni yomon koʻrardi. Undaylarni 
“sanʼat chinovnigi”, deb atardi. Hech qachon 
ularga yalinmasdi. Bularning hammasi uning 
sogʻligʻiga yomon taʼsir qildi. Oqibatda 
kasallik uni jarrohlik stoliga yotqizdi...

* * *
Uning repertuari goʻzal va betakror 

qoʻshiqlar bilan boyib bordi. Muxlislari 
koʻpaygandan koʻpaydi. Endi uni shon-
shuhrat chulgʻay boshladi. Lekin Botir Zokirov 
mashhurlikka, nomdorlikka ruju qoʻymadi. 
Qoʻshiqdan qoʻshiqqa yuksalib boraverdi. 
Uni mashhur qilgan qoʻshiqlardan biri “Arab 
tangosi” edi.

1958-yil Moskvada oʻtkazilgan “Oʻzbek 
sanʼati va adabiyoti” dekadasida mashhur arab 
bastakori Farid al-Atroshning (Yan Frenkel 
qayta ishlagan) “Arab tangosi” qoʻshigʻi birinchi 
marta yangradi. Yangradi-yu, chaqmoq yangligʻ 
Botir Zokirov nomini qoʻshiqsevarlar qalbiga 
muhrladi. Bu kutilmagan katta omad, shuhrat va 
kelajakka ishonch edi. Keyinchalik bu qoʻshiq 
xonanda repertuarining muqaddimasi boʻlib 
qoldi. Konsertlarda, gastrollarda shu qoʻshiq 
yangramasa, tomoshabinlar joʻrovoz boʻlib: 
“Arab tangosi”! Arab tangosi!” deb qatʼiy talab 
qilardi. Mazkur qoʻshiq nomi bilan sanʼatkorning 
minglab nusxalarda plastinkasi tarqaldi. Qoʻshiq 
unga olamshumul shuhrat keltirdi... 

Uning har bir mashhur qoʻshigʻi ana shunday 
bebaho tarixga ega...

* * *
Botir Zokirov sanʼatining betakror sir-

sinoati, yuraklarni zabt etib kelayotgan jozibasi, 
umrboqiyligi, bebaho sehri va qudrati milliy 
nolalar bilan yoʻgʻrilgan dardli va shirador 
ovozida.

Bu tengsiz ovozda — uning buyuk isteʼdodi 
mujassam.

Bu qudratli ovozda — shiddat bilan yongan 
yurakning nidolari bor.

Bu chaqmoqday ovozda — jasorat, mardlik 
va millat gʻururi bor.

Bu daryoday toshqin ovozda qalblarni kuy-
qoʻshiq ummoni sari oqizib ketadigan sehr bor.

U jahon sahnalarini mardona va oʻktam 
oʻzbek ovozi bilan zabt etdi.

U sanʼatsevar parijliklarni fransuz tilida 
kuylab, batamom hayratga soldi.

U jahon estrada sanʼatining muqaddas 
obidasi hisoblanadigan “Olimpiya” estrada 
teatri sahnasini ikki marta ishgʻol qilgan 
dunyodagi yagona sanʼatkor.

U dilbar va betakror qoʻshiqlari bilan 
rossiyaliklarni hamisha hayajonga koʻmardi. 
Ruslar uni oʻz sanʼatkoriday yuqori darajada 
eʼtirof etib, “Bizning Botir Zokirov”, deb 
faxrlanardi. Moskva va Sankt-Peterburgning 
hashamatli konsert zallarida oylab berilgan 
konsertlariga muxlislari toʻymas edi.

Botir Zokirovning ovozi quyma oltin 
yombisiday asil edi, toza edi, begʻubor va 
betakror edi.

O‘ZBEK SAN’ATIGA 

YANGI O‘ZBEKISTON
2023-yilning oʻtgan davrida Yer sharida magnitudasi 5,5 va undan yuqori 
(M≥5,5) 494 ta, Markaziy Osiyoda magnitudasi 4 va undan yuqori 599 ta 

hamda Oʻzbekiston va chegaradosh hududlarda 3 ming 24 ta zilzila qayd etildi.

Boshlanishi 1-betda

Prezident qarorlari — hayotda va nazoratda

Raqamlashtirish — 
jadallashtirish omili

Soha rivojiga qaratilayotgan eʼtibor Fav­
qulodda vaziyatlar vazirligi hamda favqulodda 
vaziyatlarning oldini olish boʻyicha davlat 
tizimining barcha yoʻnalishi, xususan, 
raqamlashtirish jarayonida ham oʻzining yorqin 
isbotini topmoqda.

Jumladan, sohaga axborot-kommunikatsiya 
texnologiyalari keng tatbiq etilib, faoliyat 
raqamlashtirilmoqda. Xususan, “Kichik hajmli 
suv kemalarini roʻyxatga olish” axborot tizimi 
ishga tushirilib, unga kichik hajmli 7 mingdan 
ortiq kemaning turi, tizimdan foydalanuvchi 
hududiy inspektorlar hamda vazirlik hududiy 
boshqarmalarining yuridik manzili, elektron 
pochtasi va boshqalar toʻgʻrisidagi maʼlumotlar 
kiritildi.

“Bino (inshoot) va xonalarning yongʻin xavf­
sizligi talablariga muvofiqligi toʻgʻrisida xulosa 
berish” va “Sodir boʻlgan yongʻin toʻgʻrisida 
maʼlumotnoma berish” davlat xizmatlari joriy 
etilib, Yagona interaktiv davlat xizmatlari portalida 
ishga tushirildi.

“Favqulodda vaziyatlar vazirligining qut
qaruvchisi” mobil ilovasi ishlab chiqildi va 
elektron ilovalar doʻkonidan havolani yuklab olish 
uchun imkoniyat yaratildi.

“Yongʻin xavfsizligi aʼlochisi” tanlovini 
oʻtkazish jarayonini raqamlashtirish imkoniyatiga 
ega axborot tizimi ishga tushirilishi natijasida esa 
tadbirkorlar faoliyatiga aralashuvni kamaytirish 
orqali yongʻin profilaktikasi samaradorligi 
oshirildi.

Favqulodda vaziyatlardan oʻz 
vaqtida ogohlantirish — 
hayot-mamot masalasi 

Aholini yuzaga kelishi mumkin 
boʻlgan favqulodda vaziyatlardan barvaqt 
ogohlantirish va bu haqda tezkor xabar 
berish — hayot-mamot masalasi, desak, 
xato qilmagan boʻlamiz. Chunki ofat ilk 
lahzalardayoq inson hayotini yo u tarafga, yo 
bu tarafga burib yuborishini tarix sinovlari bir 
necha marta isbotlagan.

Shundan kelib chiqqan holda, vazirlik 
tomonidan mamlakat miqyosida Oʻzbekiston 
Respublikasi aholisiga xabar berish va 
maʼlumot yetkazishning avtomatlashtirilgan 
15 toʻplam tizimi hududiy boshqarmalarning 
tezkor boshqaruv markazlariga oʻrnatildi.

Mazkur tizim orqali favqulodda 
vaziyatlarning oldini olish va bunday vazi­
yatlarda davlat tizimi boshqaruv organlariga 
xabar berish hamda maʼlumot yetkazishning 
kundalik tekshiruvi, shuningdek, vazirlik 
shaxsiy tarkibiga tezkor maʼlumotlarni 
yetkazishda SMS hamda ovozli xabarlardan 
foydalanib kelinmoqda.

Jahonda sodir boʻlayotgan zilzilalar 
hech kimni befarq qoldirmaydi. Xorijiy 
mamlakatlarda sodir boʻlgan talafotli zilzilalar 
bunga yaqqol misol. Dunyo hamjamiyati 
2023-yil fevralida Turkiyada sodir boʻlgan 
zilzilani hech qachon esdan chiqarmaydi. 
Prezidentimiz topshirigʻi asosida vazirlikning 
100 nafar qutqaruvchisi qardosh mamlakatdagi 
talafotli zilzila oqibatlarini tugatishga jalb etilib, 
belgilangan vazifalar sidqidildan ado etildi.

Mamlakatimizda yuz berishi mumkin 
boʻlgan zilzilalarni monitoring va prognoz 
qilish yoʻnalishida qator tadbirlar amalga 
oshirilmoqda.

2023-yilning oʻtgan davrida Yer sharida 
magnitudasi 5,5 va undan yuqori (M≥5,5)  
494 ta, Markaziy Osiyoda magnitudasi 4 va 
undan yuqori 599 ta hamda Oʻzbekiston va 
chegaradosh hududlarda 3 ming 24 ta zilzila 
qayd etildi.

Oʻzbekiston hududida kuzatilgan 3 ming 
24 ta sezilarli zilzila boʻyicha monitoring 
maʼlumotlari seysmik vaziyatni baholash va 
prognozlash maqsadida Fanlar akademiyasiga 
taqdim etilib, idoralararo ekspert komis­
siyasining yigʻilishlarida 52 marotaba koʻrib 
chiqildi.

Fanlar akademiyasi boshchiligida vazirlik 
Seysmoprognostik monitoring respubli­
ka markazi hamda Qirgʻizistonning 8 ta, 
Tojikiston va Afgʻonistonning 1 tadan seysmik 
stansiyasi seysmologiya boʻyicha ilmiy-
tadqiqot muassasalari global tarmogʻi orqali 
SeysKomp3 dasturiga integratsiya qilindi.

Shuningdek, xalqaro seysmik kuzatuvlar 
global tizimiga ulangan qoʻshni davlatlarning 10 
ta seysmik stansiyaci milliy seysmik kuzatuvlar 
tarmogʻiga integratsiya qilindi. “Jumabozor” 
kompleks-prognostik stansiyasi hududidagi 
1 ta quduqda tozalash ishlari bajarildi. Keng 
polosali seysmometrlar tarmogʻini kengaytirish 
maqsadida 6 ta seysmik stansiya tarmogʻi 
optimallashtirildi, 2 ta magnitometr oʻrnatildi.

Respublikaning gʻarbiy hududida qoʻ­
shimcha yangi 3 ta (Buxoro viloyatida 
“Dengizkoʻl”, Qoraqalpogʻiston Respublikasi 
hududida “Sultonuvays” va “Mangʻit”) seysmik 
stansiya ochilib, Idoralararo ilmiy-texnik 
kengashi qaroriga asosan tasdiqlandi. Aholini 
zilziladan ogohlantirish ishlarini taʼminlash 
maqsadida “Kuchli zilziladan ogohlantirish” 
mobil ilovasi ishlab chiqilib, elektron ilovalar 
doʻkonidan yuklab olish imkoniyati yaratildi.

Qisqa muddatda 1 ta qonun, 1 ta farmon 
va 2 ta qaror qabul qilingani masalaning 
oʻta dolzarbligi hamda muhimligini 
koʻrsatdi. Xususan, Prezidentimizning 2024-
yil 17-apreldagi “Bino va inshootlarning 
zilzilabardoshligini oshirish hamda seysmik 
xavfni monitoring qilish faoliyatini 
takomillashtirish chora-tadbirlari toʻgʻrisida”gi 
qarori qabul qilinib, ijrosini samarali tashkil 
etishga doir vazifalar belgilab olindi.

Suv toshqini: achchiq saboq 
va oqilona xulosa

Sel va suv toshqini bilan bogʻliq 
tabiiy ofatlar nafaqat odamlar, balki 
katta-katta hududlarni xavf ostida 
qoldirib, jamiyat hayoti hamda 

davlat iqtisodiyotiga ulkan talafot yetkazadi. 
Bunga Sardoba suv ombori voqealari yaqqol 
guvohlik beradi. Achchiq saboq barchamizdan 
oqilona xulosa chiqarishni talab qiladi.

Kelgusida bu kabi fojialarga yoʻl 
qoʻymaslik, aholi va hududlarni sel va suv 
toshqini bilan bogʻliq hodisalardan muhofaza 
qilish, bu borada oʻrganish, monitoring yuritish 
soha xizmatlarining asosiy diqqat markazida 
turadi.

Jumladan, mavsum davomida hududiy 
favqulodda vaziyatlar boshqarmalari, Gid­
rometeorologiya xizmati agentligi quyi 
tizimlari, Xavfli geologik jarayonlarni kuzatish 
davlat xizmatining hududiy stansiyalari, 
Qoraqalpogʻiston Respublikasi va viloyatlar 
hokimliklari vakillari hamda boshqa tegishli 
tashkilotlar xodimlaridan iborat ishchi 
guruhlar gidrografik tamoyil asosida xavfli 
gidrometeorologik va geologik jarayonlar 
faollashishi mumkin boʻlgan hududlar, ularda 
joylashgan aholi punktlari va texnik obyektlar, 
xavfsiz hududlarga vaqtincha yoki doimiy 
koʻchirilishi lozim boʻlgan aholi va xoʻjaliklarni 
oʻrganib chiqdi.

Oʻrganish natijalariga koʻra, mamla­
katimizning gidrometeorologik va geologik 
xavfli hududidagi xoʻjaliklar va aholi xavfsiz 
hududlarga koʻchirildi.

Toshqinga qarshi hukumat komissiyasi va 
hududiy komissiyalarning yigʻma manzilli 
dasturlariga muvofiq, Qashqadaryo va 
Surxondaryoda 9 tadan, Navoiyda 8 ta, 
Namangan, Fargʻona va Toshkent viloyatlarida  

“Yosh qutqaruvchi” koʻngillilar klublari 
faoliyat yuritib kelmoqda.

Ushbu klublar oʻrtasida oʻtkaziladigan 
“Yosh qutqaruvchilar”  musobaqalari 
esa hozir tobora anʼanaviy tus olib, 
qutqaruvchilik kasbiga mos, ishtiyoqi baland, 
chiniqqan yoshlarni tanlab olishda asosiy 
omil boʻlmoqda.

Xususan, “Yosh qutqaruvchi” koʻngillilar 
klublari faoliyatini takomillashtirish va klub 
aʼzolarining fuqaro muhofazasiga oid bilim, 
koʻnikma va malakasini shakllantirish, klublar 
oʻrtasida oʻzaro tajriba almashuvni yoʻlga 

qoʻyish uchun maktablar va professional 
taʼlim muassasalari oʻquvchilari oʻr­

tasida “Yosh qutqaruvchi” muso­
baqalarining tuman (shahar) va 

respublika bosqichlari oʻtkazildi. 
Ularda 7131 ta jamoada 60 ming 
357 oʻquvchilar qatnashgan 
boʻlsa, kasb-hunar taʼlim 
muassasalaridan jami 372 ta 
jamoada 5382 oʻquvchining 
ishtiroki taʼminlandi.

Yongʻin nazorati: 
hushyorlik — 

shiorimiz boʻlsin!
Yongʻin nazorati masalasi 

ogohlik va hushyorlikni talab etadi. 
Kerak boʻlsa, bu boradagi hushyorlik 

bosh shiorimiz boʻlmogʻi lozim. Xato 
qilishga aslo haqqimiz yoʻq. Chunki kichik 

bir sabab orqali vujudga kelgan shiddatli 
yongʻin hech kimga shafqat qilmaydi.

Shuni teran anglagan davlat yongʻin nazorati 
organlari hozir mamlakatimizda yongʻin 
nazorati bilan bogʻliq muhim va kechiktirib 
boʻlmaydigan vazifalarni ado etib kelmoqda.

Statistik raqamlarga murojaat qilsak, 
davlat yongʻin nazorati organlari 
tomonidan 2023-yilda 55 ming 15 ta 
tekshirish, 13 ming 35 ta tadbirkorlik 
obyektida profilaktik koʻrik oʻtkazilib, 4 
million 130 mingta yakka tartibdagi va koʻp 
qavatli uydagi 1 million 233 ming 593 ta 
xonadonda oʻrganish olib borilgan.

Tadbirlarda 11 million 27 ming 478 fuqaro 
bilan targʻibot va tushuntirish ishlari oʻtkazilib, 
qoidabuzarlikka yoʻl qoʻygan 46 ming 986 
javobgar shaxsga nisbatan 9 milliard 301 
million soʻmlik jarima qoʻllangan.

Shuningdek, “Yerelektron” avtomatlash­
tirilgan axborot tizimi orqali 28 ming 537 ta yer 
uchastkasi oʻrganilib, 27 ming 926 ta murojaat 
(97,8 foiz) boʻyicha ijobiy, yer ajratilishi holati 
boʻyicha 611 ta salbiy xulosa berilgan.

Yongʻin-texnik ekspertiza markazida 86 
tadqiqot, 1156 ta sinov oʻtkazilib, ixtiro uchun 
4 ta talabnoma rasmiylashtirish, sohaga oid 
11 ta uslubiy qoʻllanma ishlab chiqish chorasi 
koʻrildi.

Obod manzillardan obod 
koʻngillar sari

Yuksak insoniylik tamoyiliga muvofiq, 
“Obod qishloq” va “Obod mahalla” davlat 
dasturlari doirasidagi bunyodkorlik va 
obodonlashtirish tadbirlarida Favqulodda 
vaziyatlar vazirligi tizimi xodimlari ham 
sidqidildan ishtirok etmoqda.

Qoraqalpogʻiston Respublikasi, Buxoro, 
Jizzax, Samarqand, Qashqadaryo, Toshkent 

viloyatlari va Toshkent shahrida iqtisodiyot 
tarmoqlari va ijtimoiy soha obyektlarining 
barqaror faoliyatini taʼminlash, aholini qiynab 
kelayotgan masalalarni oʻrganish hamda 
amaliy yordam koʻrsatish ishlarini bunga misol 
qilishimiz mumkin.

Orol dengizi qurigan tubida, Navoiy, Buxoro 
va Xorazm viloyatlarining dengizga yaqin jami 
300 ming gektar choʻl hududida oʻrmon barpo 
etish rejalashtirilgan edi. Lekin amalda 321 
ming 853 gektarga nihol qadaldi. Bir soʻz bilan 
aytganda, reja 107 foiz bajarildi.

“Yashil makon” umummilliy loyihasi 
doirasida barcha hududda 582 ming tupdan 
ziyod manzarali va mevali daraxt koʻchati 
ekildi. Hozir ushbu ezgu amaliy saʼy-harakatlar 
izchil davom ettirilmoqda.

Mashq mahoratni toblaydi
Favqulodda vaziyatlar chogʻida harakatlanar 

ekan, qutqaruvchida yuqori jangovar 
shaylik, puxta bilim, malaka, kasbiy mahorat 
shakllangan boʻlishi lozim. Nafaqat soha 

mutaxassislari, balki har bir fuqaro kasbi, 
vazifasidan qatʼi nazar, favqulodda vaziyatlarda 
toʻgʻri harakatlanish boʻyicha muayyan bilim 
va malakaga ega boʻlishi talab etiladi.

Xususan, 2023-yilda shaxsiy tarkibning 
jangovar shayligini taʼminlash maqsadida 
jami 1616 marotaba yongʻin oʻchirish taktik 
mashqi va 7222 marotaba tungi, 12 ming 
334 marotaba kunduzgi yongʻin oʻchirish 
amaliy taktik mashgʻulotlari oʻtkazildi.

Gaz va tutundan himoya xizmatlari bilan 
tutunxonalarda 2537 marotaba, ochiq havoda 
16 ming 306 marotaba, ruhiy tayyorgarlik 
yoʻlaklarida olov taʼsirida 3185 marotaba, 
olov taʼsirisiz 3 ming 31 marotaba mashgʻulot 
oʻtkazildi.

Vazirlik akademiyasida jami 561 ofitser 
qayta tayyorgarlikdan oʻtkazildi va malakasi 
oshirildi. Akademiya huzuridagi boshlangʻich 
tayyorgarlik va malaka oshirish markazida 1107 
qutqaruvchi bilan boshlangʻich tayyorgarlik, 
630 qutqaruvchi bilan malaka oshirish oʻquv 
yigʻini tashkil etildi.

Yongʻin-qutqaruv boʻlinmalari chaqiruv 
asosida 195 ming 899 ming marotaba hodisa 
yuz bergan joyga chiqdi.

Eshitish va nutqida muammosi boʻlgan 
fuqarolardan kelib tushgan 3554 ta murojaat 
amalda oʻz yechimini topdi.

Qulay sharoit — samarali 
xizmat demak

Qutqaruvchi qachon samarali va sifatli 
faoliyat olib boradi?

Zarur xizmat shart-sharoitiga ega boʻlsa, 
zamonaviy asbob-anjom va texnikalar bilan 
taʼminlansagina favqulodda vaziyatlarni oʻz 
vaqtida, yuqori talab darajasida bartaraf eta 
oladi.

Ayni zaruratni inobatga olgan holda hukumat 
qarorlari asosida qabul qilingan dasturlar 
doirasida jami yongʻin-qutqaruv otryadining 12 
ta yangi binosi qurilib foydalanishga topshirildi 
va soha xodimlarining xizmat sharoiti 
yaxshilandi.

Shu bilan birga, Toshkent shahrining Olmazor 
tumanida vazirlik shaxsiy tarkibi uchun xizmat 
turar joy binosi qurilishi davom ettirilmoqda.

Qutqaruv tuzilmalarining moddiy-texnik 
taʼminotini mustahkamlash, tizim uchun zarur 
maxsus texnika va asbob-uskunalar xarid qilish 
boʻyicha ham qator tadbirlar amalga oshirildi. 
Jumladan, jami 47 ta yongʻin-qutqaruv texnikasi 
va 28 mingdan ortiq yongʻinni oʻchirish 
texnik vositasi xarid qilinib, foydalanish uchun 
boʻlinmalarga taqdim etildi.

Favqulodda vaziyatlar vazirligining pro­
filaktik, tashkiliy-amaliy tadbirlari nati­
jasida favqulodda vaziyatlarning 2023-yilda 
2022-yilga nisbatan 34 foiz, vafot etganlarning 
30 foiz va jabrlanganlarning 22 foiz kamayishiga 
erishildi.

Xalqaro tajriba soha rivojiga 
xizmat qiladi

Vazirlik faoliyatida rivojlangan mamlakat­
larning sohaga oid ilgʻor tajribasini oʻrganish va 
tizim faoliyatiga tatbiq qilishga asosiy eʼtibor 
qaratib kelinmoqda. Oʻtgan davrda 148 ta xalqaro 
hamkorlik tadbirida vazirlikning 598 nafar vakili 
ishtiroki taʼminlandi.

Jumladan, favqulodda vaziyatlar va yon­
gʻinlarning oldini olish boʻyicha mam­
lakatimizda oʻtkazilgan 108 ta, AQSH, Xitoy, 
Rossiya, Ozarbayjon, Janubiy Koreya, Turkiya, 
Isroil, Fransiya, Polsha, Yaponiya, Buyuk 
Britaniya, Belarus, Hindiston, Slovakiya, 
Gruziya, Albaniya, Turkmaniston, Tailand, 
Qozogʻiston, Qirgʻiziston va Tojikiston kabi 
xorijiy davlatlar ishtirokidagi 54 ta hamda 
SHHT, Jahon banki, BMT, YI, MAGATE, 
UNESCO, UNICEF, BMTTD, NATO kabi 
xalqaro tashkilotlar hamkorligidagi 50 ta 
xalqaro tadbirlarda ishtirok etildi.

Shuningdek, xorijiy davlatlar va xalqaro 
tashkilotlar bilan kelishuvlar hamda “yoʻl 
xarita”larida belgilangan 115 ta tadbirning 
samarali ijrosi taʼminlandi.

Buni ham, oʻz navbatida, soha boʻyicha 
izchil islohotlarning tizimga tatbiq etilayotgani 
va oʻziga xos samaralaridan biri, deyish 
mumkin.

Favqulodda vaziyatlar vazirligi oʻtgan 
davrda mamlakatimiz aholisi va hududini 
yongʻin hamda boshqa tusdagi favqulodda 
vaziyatlardan muhofaza qilishga qodir boʻlgan 
mobil va professional xizmatga aylandi.

Bugun vazirlik tizimidagi har bir ofitser, 
serjant va xizmatchi xodim zimmasidagi 
masʼuliyatli vazifaning nechogʻliq salmoqli 
ekanini yurakdan anglab, inson qadri 
ulugʻlangan, xalqni rozi qilish, qudratli 
mamlakat barpo etish yoʻlidan borayotgan 
yangi Oʻzbekiston bunyodkorlari safida dadil 
odimlamoqda.

Zimmamizga yuklatilgan sharafli 
vazifalarni ado etar ekanmiz, qatʼiy, yuqori 
talab darajasidagi ijro intizomi — aholi 
va hududlarni yongʻin hamda boshqa 
tusdagi favqulodda vaziyatlardan muhofaza 
qilish, bu borada yuqori samaradorlikka 
erishishning bosh omili ekanini aslo 
unutmasligimiz lozim.

“

”

Gaz va 
tutundan himoya 

xizmatlari bilan tutunxona- 
larda 2537 marotaba, ochiq 

havoda 16 ming 306 marotaba, 
ruhiy tayyorgarlik yo‘laklarida 

olov ta’sirida 3185 marotaba, olov 
ta’sirisiz 3 ming 31 marotaba 

mashg‘ulot 
o‘tkazildi.

— Termiz” avtomagistrali, 4R “Jizzax — 
Gʻallaorol — Qoʻytosh — Qorabdol — Forish” 
avtoyoʻlida fuqarolar hamda avtotransport 
vositalarining qish mavsumida uzluksiz va 
bexatar harakatlanishini taʼminlash choralari 
koʻrildi.

Favqulodda vaziyatlarning oldini olish 
va bunday vaziyatlarda harakatlanish davlat 
tizimiga kiruvchi vazirlik va idoralar hamda 
viloyat, tuman (shahar) hokimliklarining 1714 
nafar, muhim ahamiyatga ega iqtisodiyot 
obyektlarining 432 nafar rahbari va 
mutaxassisi Fuqaro muhofazasi institutida, 
viloyat, tuman (shahar) darajasidagi korxona, 
tashkilotlarning 23 ming 655 nafar masʼuli 
hududiy “Hayot faoliyati xavfsizligi” oʻquv 
markazlarida tegishli oʻquv dasturlari asosida 
favqulodda vaziyatlarda harakatlanish boʻyicha 
tayyorgarlikdan oʻtkazildi.

Samarqand, Jizzax, Navoiy viloyatlarida 
favqulodda vaziyatlardan muhofaza qilish, 
Qoraqalpogʻiston Respublikasi, viloyat­
lar, Toshkent shahrida kuz-qish mavsumida 
kommunal-energetika tashkilotlari faoliyati 
barqarorligini taʼminlash boʻyicha 188 
obyektning 428 ta oʻquv nuqtasida 
qoʻmondonlik-shtab oʻquv mashqlari oʻtkazildi.

Bugunning havaskori — 
ertaning xaloskori

Xalqimizda “Yoshlikda olingan bilim toshga 
oʻyilgan naqsh kabidir”, deya bejiz aytilmagan. 
Favqulodda vaziyatlardan omon chiqishning 
yagona yoʻli — unga oldindan tayyor turish.

Shundan kelib chiqqan holda, bugun 
mamlakatimizdagi umumiy oʻrta va oʻrta 
maxsus, kasb-hunar taʼlimi muassasalarida 

YuQORI IJRO INTIZOMI —
AHOLI VA HUDUDLAR MUHOFAZASINI 

TA’MINLASHDAGI USTUVOR OMIL

7 tadan, Andijon, Jizzax va Samarqandda 6 
tadan suv obyektida muhandislik-himoya 
ishlari bajarildi. Oʻtkazilgan 230 ta maxsus-
taktik oʻquv mashqi davomida 70 ming 800 
metr kub tuproq, 139 ming metr kub tosh-
shagʻal, 22 ming metr kub beton ishlari qilindi, 
108 kilometrdan ortiq ichki ariq va magistral 
kanallar tozalandi.

Respublika hududidagi dovonlar (Qamchiq, 
Taxtaqoracha, Oqrabot, Langar, Chakchak), 
Jizzax viloyati hududidagi M-39 “Toshkent 

Abdulla QOʻLDOSHEV,
Oʻzbekiston Respublikasi

favqulodda vaziyatlar vaziri,
general-mayor

Pillachilik serdaromad sohaga aylanayotgani ayni haqiqat. Markaziy Fargʻonaning choʻl hududiga tutashgan 
Uchkoʻprik tumanidagi olis “Mehnatobod” mahalla fuqarolar yigʻinida ipakni qayta ishlash korxonasi ishga 
tushirildi. “Uchkoʼprik ipagi” MCHJ tashkil etgan yangi tarmoq endi xomashyo emas, oʻnlab turdagi ipak 

matolar tayyorlashga zamin hozirladi. Bu yerda mahallada yashovchi 50 nafar xotin-qiz ipak gilam, atlas, adras 

Albatta, dehqon boy boʻlsa, xalq boy boʻladi, 
deb bejiz aytilmagan. Bugun Koʻkdalada mehnat 
qilayotgan hammaning turmushi yaxshilanib, 
tuman farovon manzilga aylanmoqda. Bir 
paytlar bekorchilik tufayli xorijga ish izlab 
ketgan koʻkdalalik yoshlarning tengdoshlari 
qishloqdan chiqmay, moʻmay daromad 
topayotganini eshitib, ishonib-ishonmay ortiga 
qaytgani ham, bugun ishbilarmonga aylangani 
ham rost.

Avvallari mish-mish ogʻizdan ogʻizga oʻtib, 
el oralagan boʻlsa, bugun ijtimoiy tarmoqlar 
sabab yashin tezligida tarqalyapti. Ertapishar 
tarvuzlar pishgani haqidagi xabarlar ham aynan 
shu tarmoqlar orqali yoyildi. Bunga oydinlik 
kiritish maqsadida Koʻkdala tumaniga yoʻl oldik.

Erta tong. May oyining oʻrtasi boʻlishiga 
qaramay, dam-badam yomgʻir shivalab 

yogʻadi. Yoʻlga chiqish oldidan dehqonlardan 
biriga qoʻngʻiroq qilib, vaziyatga oydinlik 
kiritdik. Aytilgan manzil tomon yoʻlga chiqdik. 
Mashinada chamasi bir soat yoʻl yurilgach, asta-
sekin tarvuz ekilgan katta maydonlar koʻzga 
tashlana boshladi. Eng asosiysi, hududda biror 
qarich boʻsh yer koʻrmaysiz. Hamma yerda 
poliz ekini ekilgan. Turnaqator plyonkalar 
ostiga tomchilatib sugʻorish uchun quvur 
tortib chiqilgan. Shu bois, biror joyda behuda 
suv sarflanayotganiga koʻzingiz tushmaydi. 
Ekin maydonida katta-kichik tarvuzlarni 
koʻrib, kishining bahri dili ochiladi. Hamrohim 
“Ertapishar tarvuz Koʻkdaladagi bittagina 
mahallada yetishtiriladi, deb bilarkanmiz. 
Aslida, boʻsh yerning oʻzi yoʻq-ku”, dedi 
hayratini yashirolmay. Yoʻl yurib, tumanning 
Taloqtepa mahallasiga qarashli Moylijar 
qishlogʻiga kirib bordik. Qishloq tomon 
burilarkanmiz, koʻnglimizda loy koʻchadan 
yuramizmi, degan hadik bor edi. Aksincha, 
qishloq yoʻli har qanday shaharnikidan 
qolishmasdi. Bizni kutib olgan faollardan biri 
ham “Tashabbusli budjet” loyihasi tufayli 
qishloq koʻchasi yangi asfaltlanganini aytib, 
maqtandi. Ravon yoʻlda bir oz yurgach, 
kattagina dalaga chiqib bordik.

Adogʻi koʻrinmaydigan dala. Erta tong 
boʻlishiga qaramay, ish qizgʻin. Kimdir 
tarvuzpoyasini begona oʻtdan tozalash bilan 
band. Yana birov suv quvurini nazorat qilib 
yuribdi. Xullas, yaqin atrofda bekorchi 

kishini uchratmaysiz. Mahalla faoli yosh 
tadbirkorlardan biri bilan tanishtiraman, 
degandi. U aytgan kishini soʻradik.

— Huv tepalikda egat oralab yurgan yigit, 
— deya yon tomonga ishora qildi.

Yomgʻir sevalab oʻtgandan soʻng havo 
salqinlagan. Bulut orasidan koʻrinish berayotgan 
quyosh tafti sezilmaydi. Ketmonni yelkasiga 
qoʻygancha biz tomon yaqinlashayotgan 
dehqon yigitning shijoatini anglash qiyin emas. 
Hosilning choʻgʻi balandligidan kayfiyati ham 
koʻtarinki.

— Yoshim 24 da. Shu paytgacha chet elda 
ishlardim. Oʻtgan besh yilda toʻrtta davlatga borib 
ishladim. Toʻgʻrisini aytsam, topganimda hech 
baraka boʻlmadi. Faqat vaqt oʻtkazganim qoldi. 
Aslida, avvalboshda shu ish bilan shugʻullansam 
boʻlarkan. Koʻpchilikning gapiga qiziqib, 
xomxayol surib, chet elga ketganimga achinaman. 
Oʻzimcha boshqa elda pul topish oson, shunchaki 
ish bilan ham koʻp pul topaman, degandim. Keyin 
bilsam, hech qayerda oson keladigan mablagʻning 
oʻzi yoʻq ekan, — deydi Sindor Toʻxtamishov. — 
Xorijda yurganimda qishloqdoshlarim bu yoqqa 

qaytib, dehqonchilik bilan shugʻullanishimni 
maslahat berdi. Imkoniyatlar borligini, bankdan 
imtiyozli kreditlar ajratilayotganini aytishgan 
boʻlsayam eʼtibor qilmagandim. Lekin harakat 
qilib, astoydil ishlasa, hammasini uddalash 
mumkin ekan. Bu yil 2 gektarga ertapishar tarvuz 
ekkandik. Mana, hosil yomon emas. Erta-indin 
bozorga chiqarishga tayyorgarlik koʻryapmiz. 
Xaridorlar hozirdanoq izlab kela boshladi. 
Mavsumda yuz million soʻmdan ortiq sof daromad 
koʻrishni maqsad qilyapman. Tajribamni oshirib, 
dehqonchilik sirlarini mukammal egallagach, 
kelgusi yildan yanada koʻp joyga ekaman. Endi 
sarson boʻlib, turli begona yurtlarda yurmayman. 
Muhimi, shu yerda turib ham yaxshi yashash 
mumkinligini tushunib yetdim.

Hududdagi keksa dehqonlarning taʼkid­
lashicha, keyingi paytda ishlash uchun boshqa 
yurtlarga ketgan yigitlar yoshlarga berilayotgan 
keng imkoniyatdan unumli foydalanish uchun 
qishlogʻiga qaytib, aynan dehqonchilik bilan 
shugʻullana boshlagan. Tumanda nafaqat 
tarvuz, balki ertapishar qovun hamda bodring 
yetishtirish ham yoʻlga qoʻyilganiga ancha 
boʻlibdi. Ayni paytda viloyat bozorlarida 
Koʻkdala bodringini sotib olish mumkin. 
Ertapishar tarvuzdan soʻng qovun ham bozorga 
chiqariladi. Bu yil tumandagi dehqonlar aynan 
ertaki tarvuz eksporti hajmini oʻn barobar 
oshirishni rejalashtirmoqda.

Taloqtepalik mirishkorlar bilan suhbat­
lasharkanmiz, ularning baʼzi fikrlari diq­

qatimizni tortdi. Aytishlaricha, bundan besh-olti 
yil avval hududda ishlash ancha mushkul edi. 
Yerga nimadir ekib, daromad olmoqchi boʻlgan 
kishining, avvalo, yetarli mablagʻi boʻlmagan. 
Buning uchun bankka murojaat qilsa-da, baribir 
foydasiz qolgan. Bugun esa bankdan kredit 
olish muammo emas.

— Oʻtgan yili 20 ming gektarda tarvuz 
yetishtirilib, mavsum davomida bir million 
dollarlikdan ortiq tarvuz eksport qilingandi, 
— deydi Koʻkdala tumani hokimi oʻrinbosari 
Saidabbos Ikromov. — Hozir dehqonlarimizning 
shijoati oʻzgacha. Bu yil ham 20 ming gektarga 
tarvuz ekilgan, lekin oʻn million dollarlik 
mahsulot eksport qilish maqsad qilingan. 
Asosan, xorijlik ishbilarmonlar bilan shartnoma 
tuzib, rejadagi hosilni yetkazib berish uchun 
kelishuvga erishilmoqda.

Dalada javlon urib mehnat qilayotganlar bilan 
qancha suhbat qilmaylik, ularning hayotdan 
roziligi, islohotlar samarasidan shukronasi 
yakuniga yetmaydi. Biz ham ularga omad tilab, 
ishdan qoldirmaslik harakatida ortga qaytdik. 
Hademay bu yerda hosil yigʻishtirish avj pallaga 
koʻtariladi. Tarvuz ortilgan turnaqator yuk 
mashinalari turli manzillar tomon yoʻlga chiqadi. 
Shunda olis Taloqtepa dalalarida yetilgan 
tarvuzlar nafaqat sizni, balki xorijliklarni ham 
mazali taʼmi bilan xushnud etishi aniq.

Akbar RAHMONOV,
“Yangi Oʻzbekiston” muxbiri

Ayni paytda Koʻkdala 
tumanining asosiy drayveriga 
aylangan ertapishar tarvuz 
allaqachon yetilib, savdo 
rastalaridan joy ola boshladi. 
Asta-sekin yirik savdo 
majmualarida koʻrinish 
bergan bu mahsulotning 
narxi bir oz qimmatligi ham 
bor gap. Aslida, dehqonning 
qishni sovuq, bahorni doʻl-
yomgʻirli demasdan, tunni 
tongga ulab qilgan mashaqqatli 
mehnatiga bir kungina 
hamroh boʻlgan kishi shu 
kunlarda el dasturxoniga 
shirin neʼmat tortiq qilayotgan 
mirishkorlarga tasanno deydi.

Oʻzbekiston ipak yetishtirish boʻyicha 
Xitoy va Hindistondan keyingi oʻrinda turadi. 
Bundan yuz yillar avval ham ipakdan shunday 
asil mahsulotlar tayyorlangani uchun Xitoydan 
Yevropaga olib borgan karvon yoʻli “Buyuk 
ipak yoʻli” sifatida dunyo eʼtiboriga tushgan.

Ilgari iqtisodiyotning muhim boʻgʻini 
boʻlgan ipakchilikka eʼtibor sust edi. Serhosil 
ipak qurti, ozuqa bazasi boʻlgan tut koʻchatlari 
yetishtirishga eʼtiborsizlik va nazoratsizlik 
tufayli pillachilik agrar sohaning qoloq 
boʻgʻiniga aylangandi. Bugunga kelib, bu 
boradagi ish tizimi, talab va taklif oʻzgardi, 
pillakorlar manfaatdorligi bosqichma-bosqich 
oshib bormoqda.

Ipak yetishtirishga sarmoya kiritish 
borasidagi ishlar natijasida ipak xomashyosi 
yetishtirish, tayyor va yarim tayyor mahsulotlar 
ishlab chiqarish hajmi va sifati oʻsdi. Eksport 
miqdori koʻpaydi, geografiyasi kengaydi. Ipak 
eksporti tushumi keskin oshib borishi tufayli 
yuzlab yangi ish oʻrni ochilyapti.

Fargʻona viloyatida pillachilikda oʻziga xos 
tajriba ommalashmoqda. Soha rivoji yoʻlidagi 
ezgu tashabbuslar, ilmiy-amaliy tajribalar 
hamda istiqbolli loyihalar hayotga keng tatbiq 
etilishi hisobiga tarmoq jahon andazalari 
darajasida rivojlanmoqda. Bu borada pillachilik 
anʼanalari rivojlangan Xitoy, Vyetnam va 
Yaponiya kabi davlatlar tajribasidan foydalanib, 
naslli ipak qurti urugʻi yetishtirish, sifatli ozuqa 
bazasi yaratish, bir yilda toʻrt martagacha pilla 
hosili olish, xomashyoni chuqur qayta ishlash 
va eksport salohiyatini oshirish borasida 
oʻziga xos yutuqlar qoʻlga kiritilyapti. Keyingi 
olti yilda tirik pilla yetishtirish hajmi 1400 
tonnaga oshdi. Oʻtgan mavsumning oʻzida 

tashqi bozorga umumiy qiymati 10 million 
dollardan ziyod tayyor va yarim tayyor ipak 
mahsuloti eksport qilindi. Bu avvalgi yillarga 
qiyoslaganda besh hissa koʻp. Pillani chuqur 
qayta ishlash loyihalari va modernizatsiya 
tadbirlarini oʻtkazishga 3 million dollardan 
ortiq investitsiya kiritildi. Natijada xom ipak, 
ipak momigʻi, ipak mato ishlab chiqarish hajmi 
uch karra oshdi.

Joriy yil mazkur tarmoqda 160 mingdan ortiq 
mavsumiy va doimiy ish oʻrni ochish koʻzda 
tutilgan boʻlib, 17 ta shahar va tumandagi ipak 
qurti boquvchilar 6 ta pillachilik klasteriga 
biriktirildi. Bu yil viloyatda 46 ming 436 quti 
ipak qurti parvarishlanishi orqali 2786 tonna 
tirik pilla yetishtirish rejalashtirilgan. Shu 
maqsadda 4592 ta fermer xoʻjaligi, 33,4 ming 
ipak qurti boquvchi hamda 6 ta pillachilik klas­
teri oʻzaro shartnoma tuzgan holda birinchi 
mavsum yumushlarini uyushqoqlik bilan 
bajarmoqda.

— Davlatimiz rahbari raisligida charm va 
ipak sanoatida mavjud imkoniyatlarni ishga 
solish, aholi bandligini taʼminlash masalalari 
yuzasidan oʻtkazilgan videoselektor yigʻilishida 
sohaga oid koʻp tanqidiy-tahliliy fikr va 
tashabbuslar ilgari surildi. Bulardan toʻgʻri 
xulosa chiqargan holda sohaga innovatsiyalarni 
tatbiq etish va xomashyoni chuqur qayta 
ishlashga alohida eʼtibor qaratyapmiz, — 
deydi viloyat “Agropilla” MCHJ boshqaruvi 
raisi Maqsudjon Qosimov. — Shu maqsadda 
viloyatimiz pillakorlari bir necha bor Xitoy, 
Vyetnam, Yaponiyada boʻlib, pillachilikdagi 
tajribalar, ilmiy-amaliy, innovatsion yutuqlarni 
oʻrganib, tajriba oshirib keldi. Bir necha 
yoʻnalishda hamkorlikni yoʻlga qoʻydik. Hozir 

viloyatdagi 464 ta inkubatoriyada birinchi 
mavsumda jonlantirilgan ipak qurti urugʻi 
boqildi. Soha rivoji koʻp jihatdan malakali 
mutaxassislarga bogʻliq. Bu yoʻnalishda 
oʻrta boʻgʻin xodimlarini tayyorlash 
borasidagi koʻrsatmalar ilgʻor ish tajribasini 
ommalashtirish, tashabbuslarni qoʻllab-
quvvatlash imkoniyatini beradi. Shu maqsadda 
hududlar boʻyicha 30 dan ortiq malakali 
mutaxassis tayyorlash boʻyicha “yoʻl xaritasi” 
ishlab chiqildi.

Fargʻona tumanida mamlakatimizda ilk bor 
naslchilik stansiyasi tashkil etildi. Bu yerda 80 
dan ortiq ipak qurti zoti boʻyicha oʻrganish olib 
borilyapti. Shu yerning oʻzida bir mavsumda 
100 quti ipak qurti boqishga moʻljallangan 
pillachilik majmuasi qurib bitkazildi. Ayni 
kunda mahalliy 3 turli ipak qurti urugʻi 
parvarishlanyapti.

— Majmuada ipak qurtini sifatli 
parvarishlash, oziqlantirish, hosil terish uchun 
barcha sharoit yaratilgan, — deydi Fargʻona 
tumani “Yoyilma” mahalla fuqarolar yigʻinida 
yashovchi Eʼzozaxon Salohiddinova. — 
Ishsizligim uchun “Ayollar daftari”da turaman. 

Uyimiz yaqinida qurilgan pillachilik maj­
muasiga ishlash uchun taklif qilishdi. Rozi 
boʻldim. Bu yerda hamma sharoit yaratilgan. 
Oylik maoshlarimizni oʻz vaqtida olyapmiz, 
bepul tushlik berilyapti. Tut bargi tayyorlash, 
oziqlantirish, sanitariya-gigiyena talablariga 
rioya qilish bilan bogʻliq barcha ishlar ilgʻor 
texnologiyalar yordamida bajarilishi hisobiga 
qoʻl mehnati keskin kamaydi.

Zamonaviy texnologiyalarga asoslangan 
sharoitda ipak qurti boqishning afzalliklari 
koʻp. Innovatsion usul anʼanaviysiga nisbatan 
oʻn barobar koʻp hosil olish imkonini beradi. 
Chunki ipak qurtini 11 qavatli maxsus qutilarda 
parvarishlash yoʻlga qoʻyilgan. Ipak qurti uch 
uyqugacha plyonka ostida, toʻrt-besh uyqudan 
keyin ochiq holatda, avvalgidek novda emas, 
aksincha barg bilan oziqlantiriladi. Bu samarali 
usul ipak qurtini oziqlantirish jarayonida yuzaga 
kelgan isrofgarchiliklarning oldini oladi. Bir 
xil sharoitda rivojlangan ipak qurtidan olingan 
hosil sifati yuqori va tolasi pishiq boʻladi. 
Kasalliklarning oldi olinadi, sarf-xarajat 
qisqarib, daromad salmogʻi yuqori boʻladi.

Eʼtiborli jihati, ipak qurti urugʻini toʻliq 
mahalliylashtirish boʻyicha Fargʻona tajribasi 
maktabini yaratish borasida salmoqli ishlar 
qilinyapti. Shu kunga qadar nafaqat viloyat, 
balki mamlakat ehtiyoji uchun zarur boʻladigan 
yillik ipak qurti urugʻining asosiy qismini 
yetkazib berish imkoni mavjud. Ipak qurti 
urugʻchiligida ilm-fan yutuqlari va innovatsiya 
gʻoyalari keng tatbiq etilishi orqali uni toʻliq 
mahalliylashtirish hisobiga katta miqdorda 
valyuta tejaladi hamda qoʻshimcha ish oʻrinlari 
yaratiladi.

— Hozir “Taraqqiyot-1”, “Taraqqiyot-2”, 
“Iqbol-1, “Iqbol-2” yangi ipak qurti navlarini 
mahalliylashtirish boʻyicha ishlayapmiz, 
— deydi “Fargʻona pilla naslchilik” MCHJ 
seleksioneri Kamoliddin Soipov. — Bu 
navlar “Davlat nav sinash markazi” tavsiyasi 
bilan Andijon, Navoiy, Toshkent, Samarqand 
viloyatlari, Qoraqalpogʻiston hududida 
parvarishlanib, sinovdan oʻtkazilmoqda. Dast­
labki xulosalar qoniqarli. Yangi ipak qurti 
urugʻi boshqa navlarga nisbatan 10-15 kun erta 
ip oʻraydi, mahsuldorligi yuqori boʻlib, birinchi 
uzilish normasi 800-1000 metrdan ortiq. Tolasi 

mustahkam, ingichka va silliq. Joriy yilda 
3 ming quti elita, 200 quti super elita urugʻi 
yetishtirildi.

Pillachilik rivojida ozuqa bazasi muhim 
ahamiyatga ega. Ayni paytda viloyatda 3700 
gektar tut plantatsiyasi bor. Tajriba tariqasida 
har gektar tut plantatsiyasining 10 sotixida 
oʻrma tutzor barpo etilyapti. Innovatsion 
usulda tashkil etilgan bunday tutzorlardan yil 
davomida foydalanish imkoniyati bor. Bu yil 
bahor mavsumida 1 million tupdan ortiq tut 
koʻchati ekildi.

— Ayni kunda “Jarariq”, “Yapon bargi”, 
“Marhamat” kabi tut navlarini payvand 
usulida koʻpaytirib, yumshoq bargli, toʻyimli, 
serhosil tutzorlar maydoni bosqichma-bosqich 
kengaytirilyapti, — deydi viloyat “Agropilla” 
MCHJ bosh agronomi Farrux Mamadaliyev. 
— Bundan tashqari, Xitoy va Vyetnamdan tut 
koʻchati urugʻi olib kelindi. Mahalliy iqlim 
sharoitidan kelib chiqib, tajriba maydonida 
ekilib, koʻpaytirilmoqda. Pillakorlar daromad 
soligʻi va ijtimoiy soliqlardan ozod qilingani, 
tutzorlar uchun yer soligʻining 10 foizini 

Ipak qurti moʻjizaga qiyoslanadi. Zarra tuxumdan paydo boʻlgan 
urugʻ jonlanib, ipak oʻrashi-yu undan tayyorlanayotgan ajib 
matolarning oʻzi asli hayratlanarli. Bir qaraganda oddiy ipakdan 
tayyorlangan beqasam, adras, banoras, shoyi va atlaslar benazir, 
harirligi bilan eʼtiborni tortadi. Xonatlas va adrasning oʻziga xos 
xususiyati gulning matoga emas, ipga tushirilganida. “Abr” usulida 
rang berish — gul solishning fargʻonacha andazasi asrlar davomida 
oʻz xususiyatini yoʻqotgani yoʻq.

MANFAAT BOR JOYDA...

Pillachilik

toʻlash tartibi joriy qilingani bu boradagi 
imkoniyatimizni yanada kengaytiradi.

Fargʻona tumanida “Vodil ipak yigiruv” 
shoʻba korxonasi yordamchi tutchilik 
xoʻjaligida 10 million tupdan ziyod kam 
suv talab qiladigan serhosil “Sanish” nav­
li tut koʻchati yetishtirilib, viloyatning barcha 
shahar hamda tumanidagi fermer va pillachilik 
klasterlariga yetkazib berilmoqda.

— Pillachilik serdaromad soha, mehnat 
qilgan odam baraka topadi, — deydi usta 
pillakor Xayrulla Teshaboyev. — Ayniqsa, 
pilla xarid narxi 25 foiz oshirilgani pillakorlar 
uchun oʻziga xos imkoniyat boʻldi. “Agropilla” 
masʼuliyati cheklangan jamiyati bilan oilaviy 
pudrat asosida ishlaymiz. Bahorgi mavsumda 
3 quti ipak qurtidan 250 kilogrammdan ortiq 
hosil terib oldik. Daromad miqdori 10 mil­
lion soʻmdan oshdi. Bu avvalgi yillarga 
qiyoslanganda 3 million soʻmdan ortiq. Uyi­
mizga yaqin hududda bir gektar maydonda tut 
plantatsiyasi tashkil qilganmiz. Shu yerning 
oʻzida ipak qurti parvarishlashga ixtisoslashgan 
yengil tipdagi koʻchma qurtxona quryapmiz. Bu 
ipak qurtini parvarishlash, sanoat xomashyosi 
yetishtirish bilan bogʻliq ortiqcha xarajatlarni 
qisqartirish, mahsulotlar hajmi va sifatini 
oshirish imkonini beryapti.

Pillachilik serdaromad sohaga aylanayotgani 
ayni haqiqat. Markaziy Fargʻonaning choʻl 
hududiga tutashgan Uchkoʻprik tumanidagi 
olis “Mehnatobod” mahalla fuqarolar yigʻinida 
ipakni qayta ishlash korxonasi ishga tushirildi. 
“Uchkoʻprik ipagi” MCHJ tashkil etgan yangi 
tarmoq endi xomashyo emas, oʻnlab turdagi 
ipak matolar tayyorlashga zamin hozirladi. 
Bu yerda mahallada yashovchi 50 nafar xotin-
qiz ipak gilam, atlas, adras toʻqishni oʻrgandi. 
Ushbu yoʻnalishda usta-shogird anʼanasi 
rivojlandi.

— Dunyo bozorida bir kilogramm ipak 45-
50 AQSH dollariga baholanadi. Undan mato 
ishlab chiqarilsa, 200 dollar qoʻshimcha qiymat 
tugʻdiradi, — deydi “Uchkoʻprik ipagi” MCHJ 
rahbari Muhammadjon Mahmudov. — Bir 
kilogramm ipak kalavasidan 50 metrgacha ipak 
mato toʻqiladi. Masalan, bitta gilam toʻqish 
uchun oʻrtacha 10 kilogramm ipak kalava 

kerak. Ipak ip uchun 450-500 dollar atrofida 
mablagʻ talab etiladi. Tayyor gilamning narxi 
bunga nisbatan 10 barobar ortiq. Shu bois, ipak 
matodan tayyorlanadigan mahsulotlarga tashqi 
bozorda talab hamisha yuqori. Chunki tabiiy 
xomashyodan tayyorlangan mahsulotlar asrlar 
davomida oʻz rangi va jilosini yoʻqotmasligi, 
ekologik tozaligi bilan ajralib turadi.

Yana bir eʼtiborli ish shuki, xomashyo emas, 
atlas, adras va ipak mato ishlab chiqarish hamda 
eksport qilishga talab ortdi. Koʻhna Margʻilonda 
ish boshlagan “Hunarmandlar markazi”dagi 
ish tajribasi bugunga kelib, mamlakat boʻylab 
ommalashdi. Ipak matolarni tarash, abrband 
usulida gul solish, mato toʻqish, tikish, sotish, 
eksportga yoʻnaltirish bilan bogʻliq ishlar 
turizm salohiyatini rivojlantirishga ham xizmat 
qilmoqda. Mohir usta Ibrohimjon Sultonov 
saʼy-harakati bilan davlat sherikligi asosida 
tashkil etilgan maskanda oddiy ipakdan sara 
mahsulotlar tayyorlash bilan bogʻliq barcha 
jarayon amaliyotda namoyish qilinmoqda.

— Bu yerda 200 turdan ziyod toza tabiiy 
ipakdan gilam, atlas, shoyi matolar toʻqilib, 
tayyor mahsulot sifatida bozorga chiqariladi. 
Muhimi, bu jarayonni oʻz koʻzi bilan 
koʻrishga ishtiyoqmandlar safi kundan kunga 
kengaymoqda. Bugunga kelib, viloyatning 
barcha tumanida “Hunarmandlar markazi” 
faoliyat yuritib kelmoqda. Bu yerda har bir 
hududning hunarmandlik maktabiga xos ish 
uslubi usta-shogird anʼanasi asosida xotin-
qizlarga oʻrgatilyapti, — deydi hunarmand 
Ibrohimjon Sultonov. — Markazda toza ipakka 
tabiiy boʻyoqlar yordamida gul chizilib, mato 
toʻqiladi. Tayyor mahsulotlar Turkiya, AQSH, 
Italiya, Fransiya, Rossiya, Qozogʻiston va 
Tojikistonga eksport qilinmoqda.

Bugunga kelib nafaqat ipak, balki tut 
bargidan farmatsevtika va xalq tabobati uchun 
dori-darmon ishlab chiqarish tajribasi ham 
ommalashmoqda. “Nurli tong silk” pillachilik 
klasteri loyihasi bu yoʻnalishda yangi 
imkoniyatlar eshigini ochmoqda.

Rasuljon KAMOLOV,
“Yangi Oʻzbekiston” muxbiri

Pillachilik rivojida ozuqa bazasi muhim ahamiyatga ega. 
Ayni paytda viloyatda 3700 gektar tut plantatsiyasi bor. 
Tajriba tariqasida har gektar tut plantatsiyasining 
10 sotixida oʻrma tutzor barpo etilyapti.

“Besh tashabbus olimpiadasi” doirasida 12 million yosh qamrab olingan edi. Loyiha gʻoliblari 
hamda sovrindorlari uchun mahallalarda 623 ta sport maydonchasi qurildi.  

Biznes bilan shugʻullanishga qoʻshimcha sharoit yaratish maqsadida oilaviy tadbirkorlik 
dasturlari doirasida ajratiladigan kreditlarning kamida 40 foizini yoshlar tadbirkorligi rivojiga 

yoʻnaltirish nazarda tutildi.
www.yuz.uz yuz.uznews yuz.uz_news yuzyuz_official

Mamlakatimizda har yilgi davlat dasturlarini 5-10 yillik davrga moʻljallangan 
strategik rejalashtirish asosida qabul qilish amaliyoti shakllandi. Xususan, joriy 
yil 21-fevralda “Oʻzbekiston — 2030” strategiyasini “Yoshlar va biznesni qoʻllab-
quvvatlash yili”da amalga oshirishga oid davlat dasturi tasdiqlandi.

Omonulla 
MUHAMMADJONOV, 
yuridik fanlar doktori, 
professor

Islohotlar amalda

Keng ommaviy muhokama asosida ishlab 
chiqilgan dasturda jamoatchilikning koʻplab 
takliflari inobatga olindi. Aholi turmush 
darajasini yanada oshirish, taʼlim sifatini ilgʻor 
xalqaro standartlarga muvofiqlashtirish, barqaror 
iqtisodiy oʻsishiga erishish va kambagʻallikni 
qisqartirish uning asosiy maqsadi etib belgilandi. 
Dastur mamlakatni rivojlantirishning deyarli 
barcha sohalariga daxldor yuzlab aniq vazifa 
hamda tadbirlarni qamrab olgan. 

Dastur qiymati 18 milliard dollar boʻlgan 309 
ta yirik loyiha ishga tushirilishi uchun mablagʻ 
ajratilishini, iqtisodiyot tarmoqlariga 275 trillion 
soʻm kredit resursi yoʻnaltirilishini nazarda tutadi. 
Bu katta hajmdagi mablagʻ boʻlib, koʻrsatib 
oʻtilgan chora-tadbirlar davlatning toʻgʻridan 
toʻgʻri moliyaviy qoʻllab-quvvatlashi asosida 
amalga oshiriladi.

Har bir sohaga alohida eʼtibor
Yurtimizda “Yoshlar — yangi Oʻzbe­

kistonning bunyodkorlaridir” gʻoyasining 
amalga oshishini taʼminlagan holda, yigit-
qizlarning kamol topishiga shart-sharoitlar 
yaratilmoqda. Uning eng muhim maqsadlaridan 
biri yoshlar uchun qulay muhit yaratib berishdan 
iborat. Dasturda taʼlim tizimini yaxshilash, 
yoshlar tashkilotlarini rivojlantirish, yosh 
mutaxassislarni qoʻllab-quvvatlash va ularning 
kasbiy salohiyatini oshirish uchun imkoniyatlar 
berish nazarda tutilgan.

Davlat xizmatlari, jumladan, mobil ilovalar 
vositasida masofadan koʻrsatiladigan xizmatlar 
roʻyxatini ancha kengaytirish, shaffoflikni 
oshirish, aholiga tezkor va sifatli xizmatlar 
koʻrsatish boʻyicha chora-tadbirlar rejalashtirilgan. 
Davlat xizmatlari raqamlashtirilishi kengayishi 
natijasida sogʻliqni saqlash sohasida masofadan 
koʻrsatiladigan xizmatlar soni 17 tadan 35 tagacha 
koʻpayadi, shu tariqa raqamli xizmatlarning 
umumiy hajmi barcha davlat xizmatlarining 80 
foizini tashkil etadi.

Raqamli texnologiyalar taʼlim jarayoniga ham 
joriy etildi, bu oʻquv jarayonini jiddiy ravishda 
oʻzgartirib, unga koʻproq moslashuvchanlik 
va qoʻshimcha imkoniyatlar baxsh etdi. Bu 
esa 5000 dan ziyod elektron taʼlim resursi 
rivojlantirilishini hamda masofaviy taʼlim uchun 
100 dan ziyod onlayn kurs va platforma joriy 
etilishini oʻz ichiga oladi. Bu olis hududlarda 
yashovchi yoshlarga yirik shaharlarga bormasdan 
sifatli taʼlim olish imkoniyatini beradi.

Taʼlim sifatini oshirish uchun ilgʻor xorijiy 
tajribani inobatga olgan holda chet tillarga va 
muayyan kasbga oʻqitishni ragʻbatlantirish 
amaliyoti kengaytirilmoqda. Bugungi kun 
voqeliklari yoshlar raqobatlasha olishi hamda 
zamonaviy hayotning shiddat bilan oʻzgarib 

Namangan va Navoiy viloyatlarida 
umumiy quvvati 700 MVt boʻlgan 
6 ta yirik quyosh elektr stansiyasi 

foydalanishga topshirilishini taʼmin­
lash rejalashtirilgan.

Ushbu chora-tadbirlar issiqxona gazlari 
chiqarilishini kamaytirishga nisbatan tizimli 

yondashuvni, qayta tiklanuvchi energiya 
manbalaridan foydalanish ragʻbatlantirilishini, 
“yashil” energetika sektorida investitsiya 
faoliyatini faollashtirishni taʼminlaydigan aniq 
mexanizmga ega boʻlib, bu ekologik barqarorlikka 
erishishga va iqtisodiy oʻsishga yordam beradi. 
Ekologik jihatdan toza energiya manbalariga 
oʻtishni tezlashtirish maqsadida keyingi besh 
yilda shamol energetikasi va bioenergetika 
bilan bogʻliq loyihalarga 1 milliard dollardan 
ziyod mablagʻ sarflash moʻljallanmoqda. 
Bu energetika majmuini diversifikatsiyalash 
imkonini beradi va yoqilgʻining qazib olinadigan 
turlariga bogʻliqlikni kamaytiradi. Ushbu 
loyihalar qayta tiklanuvchi energiya manbalarini 
milliy energetika tizimiga uygʻunlashtirish 
(integratsiya qilish) uchun zarur infratuzilmani 
rivojlantirishga, jumladan, elektr uzatish 
liniyalari va energiyani saqlash  tizimlarini 
qurishga yoʻnaltiriladi.

Shu tariqa “yashil” iqtisodiyotga oʻtish va 
qayta tiklanuvchi energiya manbalari ulushini 
koʻpaytirish boʻyicha chora-tadbirlar ekologik 
barqarorlikka erishishga koʻmaklashibgina 
qolmay, iqtisodiy rivojlanish va xalq turmush 
darajasini oshirish uchun yangi istiqbollar ham 
ochadi.

Taʼlim dasturlari va kurslari — 
yoshlar uchun imkoniyat

Raqamli texnologiyalar va axborot 
xavfsizligi sohalarida aniq chora-tadbirlar 
belgilandi. Ushbu yoʻnalish  muhimligi 

inobatga olingan holda dasturlash, 
kiberxavfsizlik va raqamli savodxonlik 
sohasida bilimlarni oshirishga qaratilgan 
taʼlim dasturlarini joriy etish nazarda 
tutilgan. Bu esa raqamli iqtisodiyot sharoitida 
samarali ishlashga va axborot tizimlari 
xavfsizligini taʼminlashga qodir malakali 
mutaxassislar tayyorlanishini taʼminlaydi. 
Yana bir muhim yangilik nazariy bilimlarni 
aniq loyihalar doirasida amaliy koʻnikmalar 
bilan uygʻunlashtiruvchi integratsiyalangan 
(oʻzaro muvofiqlashtirilgan) oʻquv kurslari 
joriy etilishidir. Bu taʼlim muassasalarining 
korxonalar va tashkilotlar bilan yaqin 
hamkorligini koʻzda tutadi hamda taʼlim 
oluvchilarga zarur nazariy asoslarni 
oʻrganibgina qolmay, balki aniq loyihalar va 
tadqiqotlarda ishtirok etib, amaliy tajribaga 
ega boʻlish imkonini ham beradi.

Mazkur tashabbus doirasida kelgusi ikki 
yilda ana shunday 200 dan ortiq kursni joriy 
etish rejalashtirilgan boʻlib, 10 mingdan ziyod 
talabaning haqiqiy amaliy ahamiyatga ega 
loyihalarda bevosita ishtirok etishini taʼminlaydi. 
Ushbu hamkorlik taʼlim olishda nazariya va 
amaliyot oʻrtasidagi aloqani mustahkamlaydi, 
bundan tashqari, bitiruvchilarning mehnat bozori 
talablariga tezroq moslashuviga koʻmaklashadi. 

Innovatsiya faoliyatini jadallashtirish va 
iqtidorli yoshlarni qoʻllab-quvvatlash maqsadida 
oliy oʻquv yurtlari hamda ilmiy markazlarda 
50 ta innovatsiya xabi va 30 ta tadqiqot 
laboratoriyasi tashkil etilishi nazarda tutilgan. 
Bundan maqsad talabalar va aspirantlarning 
ilmiy tadqiqot salohiyatini oshirish, ularni 
iqtisodiyot hamda ijtimoiy hayotning turli 
jabhalarida amaliyotda qoʻllanilishi mumkin 
boʻlgan innovatsion loyihalar va ishlanmalarni 
yaratishga ragʻbatlantirishdan iboratdir.

Tashabbuslar doirasida mazkur innovatsiya 
xablari va tadqiqot laboratoriyalarini jihozlash 

hamda faoliyat koʻrsatishi uchun jami 200 
million dollardan ziyod investitsiya jalb etish 
koʻzda tutildi. Mablagʻ zamonaviy ilmiy asbob-
uskunalar xarid qilishga, taʼlim dasturlari va 
kurslarini ishlab chiqishga, istiqbolli loyihalar 
hamda ishlanmalarni moliyalashtirishga 
yoʻnaltiriladi. Natijada 5000 dan ziyod 
yosh olim qoʻllab-quvvatlanadi, ularga oʻz 
gʻoyalarini roʻyobga chiqarishda, hayotga tatbiq 
etishda hamda mamlakatimiz taraqqiyotiga 
hissa qoʻshishda koʻmaklashiladi.

Vazifalar ijrosi qanday 
taʼminlanadi?

Har qanday normativ-huquqiy hujjat singari 
davlat dasturi ham roʻyobga chiqarilishi jarayoni 
ustidan nazorat mexanizmi boʻlishini taqozo 
etadi. Hujjatda bunday nazoratni amalga oshirish 
subyektlari va shakllari aniq hamda qatʼiy 
belgilab qoʻyilgan. Mamlakatimiz parlamenti va 
mahalliy vakillik organlari tomonidan joylarga 
chiqib davlat dasturining ijrosi oʻrganiladi, 
davlat organlari rahbarlarining hisobotlari eshitib 
boriladi. Davlat hokimiyati organlari dasturning 
har bir tuman, shahar va mahalla kesimida 
amalga oshirilishi yuzasidan aniq chora-tadbirlar 
belgilashi, shuningdek, masʼul shaxslarning 
hisobotlarini keng jamoatchilik va OAV vakillari 
ishtirokida muntazam eshitib borishni yoʻlga 
qoʻyishi kerak.

Bundan tashqari, joylarda davlat das­
turi amalga oshirilishi, sifatli va oʻz vaqtida 
bajarilishi jarayonining tizimli monitoringini 
yuritish uchun qoʻshimcha chora-tadbirlar 
koʻrilishi mumkin. Buning uchun dastur 
ijrosini sifatli va oʻz vaqtida tekshirish shakllari 
hamda vositalarini belgilab olish kerak boʻladi. 
Shuningdek, jamoatchilikni xabardor qilish 
uchun dasturni amalga oshirish yakunlariga 
bagʻishlangan axborot-tahliliy sharhlar 
tayyorlanishi, ular chet tillarda eʼlon qilinishi 
va keng tarqatilishini taʼminlash lozim.

Nazarda tutilgan chora-tadbirlar ijrosini 
nazorat qilish hujjatning ijrosi samarali 
tashkil etilishi ustidan shaxsiy javobgarlik 
tegishli rahbarlar zimmasiga yuklatilgan holda 
taʼminlanadi. Dasturdagi har bir tadbir ijrosi 
ustidan muvofiqlashtirish, javobgarlik va 
nazorat qilish muayyan mansabdor shaxslar 
zimmasiga yuklatilgan boʻlib, ular davlat 
dasturi doirasidagi chora-tadbirlar haqida 
muntazam ravishda axborot berib borishi kerak.

Davlat dasturining ochiqligi va oshkoraligini 
taʼminlash uchun maxsus onlayn platformani 
tashkil etish rejalashtirilgan boʻlib, u muntazam 
yangilanib turiladi va dastur bajarilishi jarayoni, shu 
jumladan, erishilgan natijalar hamda kelgusidagi 
rejalar haqidagi barcha dolzarb axborotni oʻz 
ichiga oladi. Ushbu platforma barcha manfaatdor 
tomonlarga, shu jumladan, xalqaro hamjamiyatga 
axborotdan foydalanish imkoniyatini beradi. 
Bu davlat boshqaruvi shaffofligini oshirishga 
hamda fuqarolar va hamkorlar ishonchi 
mustahkamlanishiga koʻmaklashadi. Bunga 
qoʻshimcha ravishda jamoatchilikning davlat 
dasturi maqsadlari va vazifalari haqidagi 
xabardorligini oshirishga qaratilgan qator maʼrifiy 
va axborot kampaniyalarini oʻtkazish yoʻlga 
qoʻyiladi. 

Bu tadbirlar, seminarlar, konferensiyalar 
va davra suhbatlarini oʻz ichiga oladi, ularda 
mutaxassislar va ekspertlargina emas, balki 
keng jamoatchilik ishtirok etishi mumkin 
boʻladi. Bundan koʻzlangan maqsad dasturni 
amalga oshirish jarayonida fuqarolarning faol 
ishtirok etishini ragʻbatlantirishdan iboratdir.

Davlat dasturi eʼtiborni barqaror rivoj­
lanishga, innovatsiyalar va ijtimoiy javob­
garlikka qaratgan holda, Oʻzbekistonni yan­
gilash hamda modernizatsiya qilishda muhim 
mexanizmga aylanmoqda. U aholining 
hayoti sifatini yaxshilashga, inson kapitalini 
rivojlantirishga hamda ekologik jihatdan 
barqaror iqtisodiyotni qoʻllab-quvvatlashga 
qaratilgan ulugʻvor rejalar va vazifalarni oʻzida 
mujassam etgan.

DAVLAT DASTURI
xalq turmush darajasini oshirish uchun 

yangi istiqbollarni ochadi

turmush tarziga oʻrgatadi. Shuningdek, 
jamiyatda qonunga hurmat va itoatkorlik ruhi 
mustahkamlanishiga toʻsqinlik qiladi. Ular 
bilan bogʻliq jinoyatlarning ijtimoiy xavflilik 
darajasi yuqori boʻlibgina qolmay, yangi, 
yosh va gʻayratli, kuchga toʻla jinoyatchilar 
safi kengayadi. 

Eng dahshatli jihati, bunday shaxslar sodir 
qilayotgan qilmishning qay darajada ijtimoiy 
xavfliligini bilmay yoki anglamay jamiyatga 
juda katta zarar yetkazishi mumkin. Masalan, 
biror obyektga oʻt qoʻyish, nomusga tegish, 
giyohvandlik vositalarini tashish, muayyan 
sharoitda quroldan oʻq uzish va hokazo. Bunday 
harakatlar voyaga yetmagan bola ongida 
saqlanib qoladi va u katta yoshga yetganida ham 
axloqqa zid harakat yoki jinoyat sodir qilishini 
ragʻbatlantiradi. Voyaga yetmagan vaqtida 
jinoyat sodir etganlarning kelajakda retsidivist 
boʻlish ehtimoli bir necha barobar ortadi. 

Bu esa voyaga yetmagan shaxslarni 
gʻayriijtimoiy xatti-harakatlarga, jinoyat 
sodir etishga jalb qilganlik uchun 
javobgarlikni belgilovchi qonunchilikni 

takomillashtirish, mazkur turdagi jinoyatlar 
profilaktikasida fuqarolik jamiyati institutlari 
va keng jamoatchilik ishtirokini taʼminlashning 
ragʻbatlantirish mexanizmlarini kuchaytirish 
zarurligini anglatadi. 

Avval vaʼda berishadi, keyin 
qoʻrqitishadi...

Yuridik adabiyotlarda voyaga yetmagan 
shaxsni jinoyat sodir etishga jalb qilish deganda 
18 yoshga toʻlgan shaxs tomonidan aldash, 
vaʼda berish, qoʻrqitish va boshqa yoʻllar bilan 
voyaga yetmagan shaxslarni jinoyat sodir 
etishga jalb qilish tushuniladi. 

Unutmaslik kerakki, bunday xatti-
harakatlar uchun qonunchiligimizda tegishli 
javobgarlik belgilab qoʻyilgan. Fikrimiz quruq 
boʻlmasligi va oʻquvchilar mavzu doirasida 
kengroq tasavvurga ega boʻlishi uchun quyida 
bir sud amaliyoti haqida toʻxtalib oʻtamiz. 

Jinoyat ishlari boʻyicha Toshkent shahri 
Uchtepa tumani sudida koʻrilgan mazkur 
jinoyat ishi tafsilotlari barchamizni hushyor 
boʻlishga undaydi. 19 yoshli ikki yigit — E.Q. 
va Q.N. hamda Turkiyaning Mersin universiteti 
2-bosqich talabasi, 20 yoshli U.H. oʻzganing 
mulkini ochiqdan ochiq talon-toroj qilish va 
moddiy manfaat koʻrish maqsadida oʻzaro til 
biriktiradi. Achinarlisi, bu gʻaraz niyatiga yetish 
uchun 10-sinf oʻquvchisi, voyaga yetmagan 
R.A.ni ham jinoyatga jalb etadi. 

Ularning reja va yoʻl-yoʻriqlariga binoan 
A.R. jabrlanuvchi A.A. bilan avval internet orqali 
tanishadi, yaqindan suhbatlasha boshlagach, 
uni yuzma-yuz uchrashuvga taklif qiladi. 
A.A. kelishilgan joyga yetib kelgach, A.R. uni 

uch akaxoni oʻtirgan mashinaga boshlaydi. 
A.A. mashinaga oʻtirgach, ular birgalashib, 
zoʻrlik ishlatish yoʻli bilan uning sumkasi 
va choʻntagidagi, hatto telefoni gʻilofi ichida 
boʻlgan pullarni, qoʻl soatini tortib oladi. Pullarni 
oʻzaro taqsimlab, shaxsiy ehtiyojlariga sarflaydi. 

Jinoiy harakatlar shu bilan toʻxtab qolmaydi. 
Ular oʻsha kuni A.A. bilan nozik masalada 
savol-javob qilishadi va bu suhbatni telefonga 
yozib oladi. Keyin esa unga yana qoʻngʻiroq 
qilib, 100 dollar yoki 3 qizni topishi va ular 
bilan “vaqt oʻtkazish” uchun sharoit yaratib 
berishini talab qiladi. Agar shartni bajarmasa, 
videolavhani internetda tarqatib yuborishini 
aytib, qoʻrqitadi. Ularning firibidan qutulib 
boʻlmasligini sezgan A.A. huquqni muhofaza 
qiluvchi organga murojaat etadi. 

Sud ularning bu jinoiy qilmishlarini koʻrib 
chiqib, uchovlonning har birini 1 yil 2 oy 
muddatga ozodlikdan mahrum qilish jazosi 
bilan “mukofotladi”. Maktab oʻquvchisi R.A.ni 
shartli jazoga hukm qildi va 1 yil sinov muddati 
belgiladi.

Eʼtiborsiz qolgan gul qurishga mahkum. 
Yosh niholga vaqtida suv quyilib, parvarishlab 
turilmasa, ildiz otmaydi, koʻkarmaydi, meva 
bermaydi. 

Farzand ham xuddi shunday. U maʼnaviy va 
jismoniy kuchga toʻlib, har tomonlama mustaqil 
fikrga ega boʻlmaguncha eʼtiborsiz qoldirishga 
haqqimiz yoʻq. Bugungi shiddatli axborot asri, 
maʼnaviy tahdidlar boʻroni bizni har lahza 
hushyor boʻlishga undaydi. Aks holda, kech 
boʻladi.

Nurxon ELMIRZAYEVA,
jurnalist

Aholining 
kam taʼminlangan 

qatlamlarini ijtimoiy 
himoyalash, shu jumladan, 

pensiyalar va nafaqalar 
miqdorini oshirish orqali 

qoʻllab-quvvatlash boʻyicha 
qiymati jami 5 milliard 

dollarga teng chora-
tadbirlar koʻzda 

tutilmoqda.

aksariyatini oʻgʻrilik, badanga turli darajada 
shikast yetkazish, firibgarlik, bosqinchilik, 
nomusga tegish kabilar tashkil qiladi.

— Voyaga yetmaganlar ruhiy va maʼnaviy 
jihatdan shaxs sifatida toʻliq shakllanmagani 
bois, aldash va taʼsir oʻtkazish oson, — deydi 
Jinoyat ishlari boʻyicha Toshkent shahri Uchtepa 
tumani sudi sudyasi Bobomurod Karimov. — 
Egrilikni kasb qilib olgan kimsalar esa ularning 
begʻuborligi, soddaligidan foydalanib, oʻzining 
turli gʻayri maqsadlarini amalga oshirish uchun 
boshqarish, yoʻnaltirish, jinoyat qilishga jalb 
etishga urinadi. Bordi-yu yoshlar kattalar 
tomonidan befarq qoldirilsa, oʻsha manfur 
kimsalar niyatiga erishishga ulguradi ham. Shu 
jihatdan voyaga yetmaganlar alohida muhofaza 
va eʼtiborga muhtoj.

Xavfli jihati, voyaga yetmaganlarni 
gʻayriijtimoiy xatti-harakatlarga jalb qilish 
bilan bogʻliq jinoyatlar ijtimoiy qadriyat va 
anʼanalar, jamiyatning huquqiy asoslariga 
zarar yetkazadi. Oʻsib kelayotgan avlod 
salohiyatini buzgʻunchilikka yoʻnaltiradi, 
voyaga yetmaganlarni “kriminal madaniyat” 

sogʻliqni saqlash va taʼlim tizimlari yangilanadi 
hamda modernizatsiya qilinadi. Oliy va kasb-
hunar taʼlimi olishda teng imkoniyatlarni 
taʼminlash uchun 2 milliard dollar yoʻnaltirish, 
shu jumladan, yangi taʼlim grantlari va 
stipendiyalarni joriy etish rejalashtirilmoqda.

Aholining kam taʼminlangan qatlamlarini 
ijtimoiy himoyalash, shu jumladan, pensiyalar 
va nafaqalar miqdorini oshirish orqali qoʻllab-
quvvatlash boʻyicha qiymati jami 5 milliard 
dollarga teng chora-tadbirlar koʻzda tutilmoqda.

500 ming oila uchun arzon kvartiralar 
qurilishini nazarda tutuvchi ijtimoiy uy-
joylar qurilishini ragʻbatlantirish dasturlariga 
2 milliard dollar yoʻnaltiriladi. Bu uy-joylar 
yetishmovchiligini ancha kamaytirish va 
koʻplab fuqarolarga yashash sharoitlarini 
yaxshilash imkonini beradi.

Hukumat ekologik barqarorlikka va 
“yashil” iqtisodiyotga oʻtishga ham eʼtibor 
qaratmoqda. Buning uchun bozor tamoyillari 
asosida “yashil” energiya sertifikatlari 
aylanishini tashkil etish, issiqxona gazlari 
xalqaro savdosiga doir loyihalarni amalga 
oshirish tartibini tasdiqlash, iqlim oʻzgarishi 
sohasida zamonaviy monitoring, hisobdorlik 
va tasdiqlash tizimini (MRV) hamda 
maʼlumotlar bazalarini bosqichma-bosqich 
joriy qilish, shuningdek, chet ellik investorlar 
ishtirokida Toshkent, Qashqadaryo, Buxoro, 

borayotgan talab va ehtiyojlariga moslashishini 
taʼminlaydigan darajadagi bilimlarga, malaka 
hamda koʻnikmalarga ega boʻlishini talab 
qilmoqda. Shu sababli oʻquvchilarda real 
hayotda zarur boʻladigan, ishlab roʻzgʻor 
tebratish imkoniyatini beradigan bilim, 
malaka va koʻnikmalarni shakllantirishga 
qaratilgan taʼlim dasturlarini rivojlantirish 
rejalashtirilmoqda. Erkin fikrlovchi va iqtidorli 
yoshlarni qoʻllab-quvvatlash maqsadida “El-
yurt umidi” jamgʻarmasi orqali nufuzli xorijiy 
oliy oʻquv yurtlariga yuboriladigan yoshlar 
sonini ikki barobar oshirish moʻljallanmoqda.

“Besh tashabbus olimpiadasi” doirasida 12 
million yosh qamrab olingan edi. Loyiha gʻoliblari 
hamda sovrindorlari uchun mahallalarda 623 ta 
sport maydonchasi qurildi. 

Biznes bilan shugʻullanishga qoʻshim­
cha sharoit yaratish maqsadida oilaviy 
tadbirkorlik dasturlari doirasida ajrati­
ladigan kreditlarning kamida 40 foizini 
yoshlar tadbirkorligi rivojiga yoʻnalti­
rish nazarda tutildi.

“Yosh tadbirkor” tanlovi asosida 
yoshlarning istiqbolli biznes loyiha 
va gʻoyalarini saralashdan oʻtkazish, 
respublikada saralashdan oʻtgan har 
bir loyihaga bazaviy hisoblash miqdori­
ning 1000 barobarigacha miqdorda 
imtiyozli kredit ajratish hamda Yosh tad­
birkorlarni qoʻllab-quvvatlash jamgʻarmasi 
mablagʻlari hisobidan kredit stavkasining 50 
foizini qoplab berish, gʻolib boʻlgan biznes loyi­
ha va gʻoyalar egalarini xorijiy davlatlarga malaka 
oshirishga yuborish koʻzlangan.

Dasturda xalqaro standartlar asosida 
barqaror rivojlanish modeliga bosqichma-
bosqich oʻtish konsepsiyasi qabul qilinishi 
belgilangan. Bu ekologik xavfsizlik, ijtimoiy 
adolat va iqtisodiy samaradorlik tamoyillarini 
milliy iqtisodiyot hamda ijtimoiy hayotning 
barcha sohalariga uygʻunlashtirishni oʻz 
ichiga oladi. Shuningdek, innovatsiyalarni 
rivojlantirish va texnologik taraqqiyot uchun 
qulay shart-sharoit yaratish, bunda investitsiya 
muhitini yaxshilash, startaplar hamda kichik 
va oʻrta biznesni qoʻllab-quvvatlash, ilmiy 
tadqiqotlar, ishlanmalar uchun infratuzilmani 
yaxshilash koʻzda tutilgan.

Aholining ehtiyojmand qatlami ijtimoiy 
himoyasini kuchaytirish va qoʻllab-quvvatlash 
dasturning alohida yoʻnalishi etib belgilangan. 
Hujjat ijtimoiy kafolatlarni kengaytirishni, 
mehnat sharoitlarini yaxshilashni, yangi ish 
oʻrinlarini yaratish orqali turmush darajasini 
oshirishni hamda sifatli taʼlim olish, tibbiy va 
ijtimoiy xizmatlardan foydalanish imkoniyati 
taʼminlanishini nazarda tutadi.

Bundan tashqari, inson kapitalini rivoj­
lantirish va aholi turmushi sifatini yaxshilash 
chora-tadbirlari uchun 10 milliard dollardan 
ziyod mablagʻ ajratiladi. Ushbu chora-
tadbirlar ijrosi jarayonida aholi sogʻligʻini 
saqlashga qaratilgan xizmatlardan foydalanish 
imkoniyatlarini va sifatini oshirish uchun 3 
milliard dollarlik investitsiya jalb etilgan holda, 

Dolzarb mavzu

Buni sezgan buvim bizni sekin yoniga 
olib, erinmay tushuntirardi: “Farzand oppoq 
qogʻozga oʻralgan oq qandga oʻxshaydi. Uni 
asramasang, dogʻ boʻladi. Dogʻni esa bir umr 
ketkazib boʻlmaydi. Sizlar qalbimiz qoʻridagi 
oppoq qandlarimizsizlar”.

Yillar oʻtdi, qancha suvlar oqdi. Bugun 
oʻzimiz ota-onamiz. Yon-atrofga nazar solamiz, 
turli voqea-hodisalarni eshitganda yoki guvoh 
boʻlganda, yaxshiyam oʻshanda bizni qattiq 
nazorat qilishgan ekan, deya ota-onamizdan 
xursand boʻlamiz. Endi oʻzimiz dilbandlari­
mizning yurish-turishi, oʻzini tutishi, xullas, har 
qadamini nazorat qilamiz. Oq qandlarimizga 
dogʻ tushmasin, deya  ming xavotirda asraymiz. 
Ular esa goh pinhon, goh oshkora bizdan ran­
jiydi: “Yosh bola emasman-ku”.

Dunyoni larzaga solayotgan 
“kriminal madaniyat”

Katta yoshdagilar tomonidan voyaga 
yetmaganlarni noqonuniy harakatlar — 
giyohvandlik vositalari yoki psixotrop 
moddalar isteʼmol qilish va jinoyatga 
jalb etish holatlari koʻpayib borayotgani 
butun dunyoda eng ogʻriqli muammoga 
aylanmoqda. Oqibatda ogʻir va oʻta 
ogʻir, xususan, tilanchilik, ichkilikbozlik, 
giyohvandlik, fohishabozlik kabi jinoyatlar 
statistikasi kundan kunga oshib bormoqda. 
Maʼlumotlarga koʻra, voyaga yetmaganlar 
jinoyatlarning 30 foizga yaqinini katta 
yoshdagilar taʼsirida sodir etmoqda. Ularning 

Bolaligimizda onamning hadeb tergashlari, maktabdan soʻng uyga 
salgina kech qaytsak ham qattiq gapirishi, har qadamimizni oʻlchab, har 
daqiqamizni nazorat qilishidan oʻzimizcha xafa boʻlardik. Bor-yoʻgʻi 
5-6 sinf oʻquvchisi boʻlsak-da, “Yosh bola emasman-ku, nega buncha 
ishonishmaydi?” deb oʻzimizcha izzat-nafsimizni himoya qilgimiz kelardi. 

OQ QOG‘OZDAGI OQ QANDLAR
yoxud “Yosh bola emasman-ku”

Qadriyat

— Qizim, koʻzim ketib qolsa, Qoʻqon 
patirlardan sotib olish esingdan chiqmasina...

— Qaysi biridan, buvijon? 
— Oh, qani endi, shirmoy nonlarimizni 

haliyam novvoylarimiz yopayotgan boʻlsaydi, 
men shirmoy kulchalardan olgin, bolam, deb 
aytgan boʻlardim. 

 Ayaning soʻzlari xotiralarimni qitiqladi: 
— Eh, ayajon, bir paytlar toʻylarimiz 

shirmoy kulchalarsiz oʻtmas edi. Men ham oʻsha 
kulchalarning mazasini hecham unutmayman. 

— Qoʻqon bozorlarida shirmoy non koʻrinmay 
qolganiga ancha yillar boʻldi, — dedi afsus bilan 
Xadichaxon aya. 

— Rosa maqtadinglar, shunaqa shirin 
boʻlarmidi oʻsha kulchalar, buvijon? — deb 
soʻradi Masturaxon. 

Ezgulikning 
totli mevalari

Oʻtgan yilning yoz kunlari edi. Tahririyatimizga 
bir qiz iymanibgina kirib keldi. Oʻzbekiston 
jurnalistika va ommaviy kommunikatsiyalar 
universiteti talabasi ekan. 

— Maqola olib kelgan edim. Chop etishning 
iloji boʻlarmikan?

Qoralama bilan tanishib chiqdim. 
Munaqqid, adabiyotshunos, Oʻzbekiston 
Qahramoni Ozod Sharafiddinov faoliyati 
haqida quruq satrlardan iborat nimalardir 
bitibdi. 

— Buni yozishingizga nima turtki 
berdi?

— Universitetimizning aksariyat 
tadbirlari, ijodiy-badiiy kechalar, 
mushoiralar Adiblar xiyobonida — 
domlaning haykali poyida oʻtkaziladi. 
U kishining ijodi, faoliyatini alohida 
oʻrganamiz. Domlalarimiz shular haqida 
maqola yozishimiz kerakligini aytgandi.

— Siz u tadbirlarda kam ishtirok etasiz, 
shekilli. Oxirgi marta qachon Adiblar xiyobonida 
boʻldingiz?

— Oʻtgan yili...
— Erinmasdan yana boring, Ozod 

Sharafiddinov va millatimizning boshqa  oydinlari 
haykallarini ijodiy kayfiyatda ziyorat qiling. 
Maqolani boshqatdan yozib keling, mana, 
koʻrasiz, bundan oʻzingiz ham zavq olasiz, 
yozganlaringiz ham jonli chiqdi, — deb maslahat 
bergan boʻldim.

Bir haftalardan keyin talaba qiz ostonada yana 
paydo boʻldi.

— Bu boshqa gap, — dedim maqolasiga koʻz 
yugurtirib. — Avvalgisi bilan bunisining farqini 
oʻzingiz ham bilgandirsiz?

— Ha, bildim, maza qilib yozdim, rahmat.
Talaba qizning maqolasini gazeta imkoniyat­

lari hajm jihatidan cheklangani bois, elektron 
saytimizda eʼlon qildik. Shundan keyin uning 
faolligi oshdi, yaxshi uslub va jonli tilda yozilgan 
ishlarini tez-tez olib keladigan boʻldi. Ayrimlarini 
imkon qadar keng ommaga havola qildik.

Bu gaplarni eslashimning boisi bor, 
albatta. Bundan roppa-rosa 4 yil avval — azim 
poytaxtimiz Toshkentning eng soʻlim goʻshasi 
Milliy bogʻ hududida ajib bir goʻzal maskan — 
Adiblar xiyoboni bunyod etilgan edi. Davlatimiz 
rahbari 2020-yilning 20-may kuni ushbu loyiha 
tashabbuskori oʻlaroq maskanga tashrif buyurib, 
amalga oshirilgan bunyodkorlik ishlari bilan 

tanishdi, maʼrifat ahli, ijodkorlar bilan dildan 
suhbat qurdi.

Aynan shu muloqot chogʻida Prezidentimiz 
tomonidan aytilgan “Adabiyot xalqning 
yuragi, elning maʼnaviyati koʻzgusi. 
Bugungi murakkab zamonda odamlar 
qalbiga yoʻl topish, ularni ezgu maqsadlarga 
ilhomlantirishda adabiyotning taʼsirchan 
kuchidan foydalanish kerak. Ajdodlar merosini 
oʻrganish, boy maʼnaviyatimizga munosib 
buyuk adabiyot yaratish uchun hamma 
sharoitlarni hozirlaymiz”, degan gaplar ijod 
ahliga qanot berdi.

Haqiqatan, adabiyot namoyandalari va 
ijodkorlar ixtiyoriga berib qoʻyilgan bunday 
koʻrkam goʻsha boshqa mamlakatlarda topilmaydi. 
Xiyobonning yaxlit meʼmoriy majmuasi did va 
farosat bilan bunyod etilgani, gullar va daraxtlar, 
yoʻlak va hatto chiroqlar bir-biriga uygʻun hamda 
mutanosibligi bunga guvohlik berib turibdi. 

Oʻsha tashrif davomida taʼkidlanganidek, 
“Adiblar xiyoboni birgina adiblarniki emas, 
butun xalqniki, millatniki, millat kelajagi 
boʻlgan yoshlarniki. Adabiyot, kitobxonlik 
oʻrnini internetga boy berib qoʻymaslik 
kerak”. Adabiyot va kitob oʻzining azaliy oʻrni 

va maqomini qayta zabt etmogʻi uchun ham bu 
ishga oliy oʻquv yurtlari keng jalb etildi. 

Shu maqsadda oʻsha yilning 24-avgust 
kuni Vazirlar Mahkamasining “Atoqli 
adiblar va mutafakkirlarimiz ijodiy 
merosini yoshlar oʻrtasida targʻib 
qilish hamda Adiblar xiyobonidan 
samarali foydalanish chora-tadbirlari 
toʻgʻrisida”gi qarori chiqdi va hujjatda 
nazarda tutilgan vazifalar qatorida har 
bir haykal — majmua bittadan oliy oʻquv 
yurtiga biriktirilishi belgilab qoʻyildi. 

Shuningdek, atoqli adiblar nomidagi 
maxsus stipendiyalar va koʻkrak nishonlarini 

joriy qilish asoslari, tartibi, ushbu stipendiya 
va koʻkrak nishonlari bilan taqdirlash mezonlari, 

stipendiyalarni toʻlash muddati miqdori va boshqa 
mezonlar nazarda tutilgan Atoqli adiblar nomidagi 
maxsus stipendiyalar va koʻkrak nishonlari 
toʻgʻrisidagi namunaviy nizom tasdiqlandi.

Bu yoshlar, talaba va oʻquvchilar oʻrtasida atoqli 
adiblar mutafakkirlarimiz ijodiy merosini keng 
targʻib qilish, adabiyotga qiziqishini yanada oshirish, 
ragʻbatlantirish maqsadida yana bir dadil qadam 
boʻldi. Demak, muxtasar qilinsa, bu tahririyatimizga 
Ozod Sharafiddinov haqida maqola koʻtarib kelgan 
talaba qizning timsolida minglab yoshlarning 
koʻnglida kurtak otgan ezgulik novdalari oʻz 
mevasini berishni boshlaganidan darakdir.

“Ayvonida Hazrat duo qilib 
turgan pirxonadur”

Dunyo miqyosida maʼnaviyatimiz dongʻi 
yuksalishida, qadriyatlarimiz qadrlanishida, 
urflarimiz ulugʻlanishida, jahon tan olgan koʻhna 
tariximiz yetti iqlimga mashhur boʻlishida milliy 
adabiyotimizning oʻrni beqiyos. Adiblar xiyoboni 
esa nafaqat adabiyot ahlini birlashtiradigan, 
adabiyotga yanada yaqinlashtiradigan maʼnaviyat 
maskani, balki xalqimizni maʼrifat va madaniyat 
bilan uzviy bogʻlaydigan, noyob isteʼdod 
egalarining ruhiga, siymosiga hurmat va ehtirom 
bajo keltirishga chorlaydigan muqaddas goʻsha 
vazifasini oʻtamoqda.

— Adabiyotga eʼtibor bir-ikki martalik inoyat 
yoki nedandir mutaassirlik natijasidagi oliy 
himmat emas, davlatning uzluksiz halqasimon 
harakat sifatida muttasil davom etguvchi 
ijtimoiy-maʼnaviy siyosati sifatida bardavom 
boʻlyapti, — deydi atoqli adabiyotshunos 

Shuhrat Rizayev. — Buni jamiyatshunos 
olimlarimiz ilmiy-amaliy negizdagi doimiy oʻsib 
borayotgan jarayon oʻlaroq baholab, bosqich va 
davrlarga tasniflab oʻrganmogʻi taqozo etiladi. 
Darhaqiqat, adabiy siyosat borasida hech bir 
mafkuraviy majburiyat yuklamay, qalam ahliga 
poytaxt markazida maxsus bino qurib berilishi, 
ijodkorlar mehnatini qadrlash, uy-joy sharoitini 
yaxshilash, ijtimoiy himoyasini oshirish va ijod 
bilan shugʻullanishga imkoniyat yaratib berish, 
kitoblarini chop etish, yosh isteʼdodlarni har 
jihatdan qoʻllab-quvvatlash kabi qator ishlar, 
agar tasniflansa, yaxlit bir bosqichni tashkil 
etadi.

Xiyobonni aylansangiz, uning avvalgi qiyo­
fasi xotirangizda gavdalanadi. Dastlabki holatda 
Hazrat Alisher Navoiy yodgorligi boqqa nisbatan 
deyarli orqa oʻgirib turar, baʼzi adiblarning bogʻ 

qoʻynida qad rostlagan haykallari turli holatda 
tarqoq joylashgan edi. Yakuniy yechimda esa 
Navoiy sheʼriyat choʻqqisidan turib bogʻning har 
qarichini muborak nigohlari bilan qamrab olgan. 
Barcha haykal oʻz turgan joyidan hazrat tomonga 
koʻz tikkan! Zero, shoir aytganidek:

Bul Adiblar xiyoboni — 
koʻring qanday nurxonadur,

Mudom bahor yashnab turgan, 
bogʻi eram, gulxonadur,

Ayvonida Hazrat duo qilib turgan 
pirxonadur,

Pok koʻngillar nur sochguvchi 
munavvar saylgoh boʻlgay.

Sinovlarda toblangan 
qutlugʻ soʻz

Insoniyat tarixida hech bir oʻzgarish oʻz-
oʻzidan yuz bermagan. Biror mamlakat yoʻqki, 
aql-u zakosiz, mehnat va mashaqqatsiz bir 
yangilikka, bir yuksalishga erishgan boʻlsa. 
Mamlakat taraqqiysi hamma zamonlarda, har 

qanday sharoitlarda qalbi uygʻoq, xalqparvar 
odamlarga, ilmli, ziyoli kishilarga bogʻliq boʻlib 
kelgan. 

— Prezidentimiz bundan 4 yil avval shu yerga 
tashrif buyurib, birgina Navoiy hazratlarining 
boy maʼnaviy merosi, serqirra ijodi yurtimizdagi 
butun ijod ahliga boʻlgan cheksiz hurmat, ehtirom 
uchun kifoya qilishini aytib oʻtgan edi, — deydi 
taniqli shoir Nodir Jonuzoq. — Shunday ekan, 
maʼnaviyatni, adabiyotni anglash uchun Navoiyni 
anglash kerak. Shuningdek, davlatimiz rahbari bu 
haykallarni “tiriltirish” kerak, degan ramziy va 
oʻta masʼuliyatli bir vazifani yuklagan ediki, tom 
maʼnodagi bu jonlantirishga 4 yil avval ilk qadam 
tashlandi. Hozir bu maskanda doimiy oʻtadigan 
maʼnaviyat soatlari buyuk siymolarning har biri 
yoshlarimiz koʻz oʻngida jonlanishiga xizmat 
qilmoqda.

Adabiyot, soʻz sanʼati azaldan xalq qalbi 
ifodachisi, haqiqat va adolat jarchisi boʻlib 
kelgan. Oʻzbekiston Yozuvchilar uyushmasida 
kechayotgan mushoiralar, bahsu munozaralar 
va uchrashuvlar bugun Adiblar xiyoboniga 
koʻchgan. Vaqt oʻtgani sayin fayz va tarovatga 
toʻlib borayotgan maʼnaviyat maskanida jam 
boʻlayotgan oʻquvchilar, talaba yoshlar koʻzidagi 
ishonch va mehru muhabbat shuʼlasidan koʻngillar 
zavq oladi. 

Bu yerda soʻz zargarlari Zahiriddin 
Muhammad Bobur, Furqat, Ogahiy, Muqimiy, 
Berdaq, Behbudiy, Avloniy, Choʻlpon, Abdulla 
Qodiriy, Gʻafur Gʻulom, Hamid Olimjon va 
Zulfiya, Maqsud Shayxzoda, Abdulla Qahhor, 
Said Ahmad va Saida Zunnunova, Toʻlepbergen 
Qaipbergenov, Ibroyim Yusupov, Erkin Vohidov, 
Ozod Sharafiddinov, Abdulla Oripov, Aleksandr 
Faynberg va Muhammad Yusuf goʻyoki Hazrat 
Alisher Navoiy boshchiligidagi mashvaratga 
jam boʻlgan. Bu abadiyatga yuz burgan, oʻtkir 
nurlari bilan cheksiz manzillarni, zulmatga mo­
yil hududlarni adoqsiz yoritib turadigan buyuk 
mashvaratdir.

Nodir MAHMUDOV,
“Yangi Oʻzbekiston” muxbiri

— Bizning mahallada ham bir paytlar 
shirmoychi amaki boʻlar edi. Akam shu novvoyga 
shogird tushgan. Xamirturushining oʻzi 24 soat­
da tayyor boʻlardi. Akam bizga muzqaymoqqa 
oʻxshab koʻpirib chiqqan xamirturushni koʻrsatib, 
nonning mazasi mana shu xamirturush tufayli, 
derdi. Ertalab akam issiqqina shirmoy non olib 
kirib kelganida uyimizni xushboʻy hid tutib ketar, 
hammamiz dasturxon atrofiga shoshib qolar 
edik. Hozirgi nonlarni bugun maza qilib yeysiz, 
xolos, shirmoynonni esa soviganidan keyin ikki-
uch kun oʻtib yesangiz ham chaynaganingiz sari 
mazasi chiqaverardi. Bayramlarda bozorlarimiz 
shirmoy kulcha, shirmoy patir, qoʻshaloq shirmoy, 
“payvand”, “obu hol”, “parcha gulli shirmoy” deb 
nomlangan nonlarga toʻlib ketar edi. 

Yoʻlga tushganimizdan buyon soʻzlarimizni 
indamay tinglab ketayotgan hamrohimiz 
Muazzamxon opa ham beixtiyor suhbatimizga 
qoʻshildi: 

— Halidan beri shirmoy non haqidagi 
soʻzlaringizni tinglayapman-u, qizim Robiyaxon 
tugʻilgan paytlar esimga tushib ketdi. 
Tugʻuruqxonadan chiqqanimizdan soʻng onam 
“chilla qoʻrish” uchun bizni ota hovlimizga olib 
ketdi. Robiyaxon borgan kunimiz kechasi bilan 
uxlamay yigʻlab chiqdi. Dadam rahmatli juda 
kamgap va qattiqqoʻl boʻlgani bois, hech gaplashib 
oʻtirmasdik. Biror gap soʻramoqchi boʻlsak, shu 
masalaning javobini bilib bering, deb onamdan 
iltimos qilardik. Chaqaloq tinmay yigʻlayvergach, 
onam bolangga doʻkondan sunʼiy sut olib 

buyuk 
mashvarat ziyosi

(Yoʻlnoma)
Qamchiq dovoni orqali yana 
ota yurt safariga otlandik. 
Angren qirlaridan soʻng “dovon 
tuyalari” deb nomlangan 
salobatli togʻlar bagʻridan 
oʻtayotib, atrofdagi yashilligu 
jonbaxsh bahor shabbodasidan 
koʻnglimiz yayradi. Oybek 
domla taʼriflaganidek, quyoshga 
bir savat oq gul tutib mastona 
tebranib turgan naʼmataklarning 
“yuksakda, shamolning 
belanchagida”gi raqsidan masrur 
boʻlib ketarkanmiz, hamrohim 85 
yoshli Xadichaxon aya nabirasi 
Masturaxonni ogohlantirdi:

Poytaxtimizda Adiblar xiyoboni 
bunyod etilganiga 4 yil to‘ldi

— Ha, bolam, momolarimizu bobolarimiz 
tabiiy mahsulotlardan tayyorlagan nonlar-u 
shirinliklar shakar solinmasa ham juda mazali va 
shifobaxsh boʻlgan. 

 — Ayajon, men yaqinda Margʻilonga 
borganimda Qumtepa bozoriga kirdim. 
Margʻilonda novvoylar haliyam shirmoy yopishar 
ekan. Oʻsha qadimgi shirmoy nonlarimizning 
mazasiga juda oʻxshash, — dedim. 

Soʻzlarimni eshitib, Xadichaxon ayaning 
koʻzlari porlab ketdi. Hamrohimning sevinganini 
koʻrib, margʻilonlik novvoy Anvarjon Qosimov 
bilan suhbatimizni soʻzlab berdim. Qoʻli shirin 
novvoyning aytishicha, shirmoy nonga koʻpincha 
qand kasalligi bor bemorlar buyurtma qiladi.  

— Qaysi kuni bir yigit tandirdagi shirmoy 
nonlarning hech birini uzib olmang, tandirda 
turaversin, men sotib olaman, deb qoldi, — deya 
hikoya qilgan edi Anvarjon aka. — Shuncha nonni 
nima qilasiz, rostdan sotib olasizmi, deb soʻradim. 
“Ha, amaki, sotib olaman. Dadamning qand 
kasali bor. Shirmoy shu kasalga davo boʻlarkan”, 
dedi. Ertasiga tandirni ochib qarasam, nonlarning 
hammasi tandirdagi kul ustiga tushib ketgan, 
Allohning qudrati bilan oʻsha nonlardan shakar sizib 
chiqayotgan edi. Moʻjiza emasmi bu, axir? Sizga 
yana bir sirini aytsam. Shirmoy non yopish juda 
nozik ish. Agar xamir tayyorlash paytida toza va 
pokiza holda boʻlmasangiz, xamiringiz oʻxshamaydi. 
Nonim tayyor boʻlgunicha novvoyxonaga sigaret 
chekayotgan odamni ham kiritmayman. 

Hikoyam Xadichaxon ayani ilhomlantirib 
yubordi:

kelsammikin, deb qoldi. “Mayli, olib keling, qorni 
toʻymasa uxlamaydi-ku, onajon”, dedim. Shunda 
biz oʻtirgan xonaga dadam shartta kirib keldi-da, 
“Bolaga sunʼiy narsa bermanglar, qanaqa onasizlar? 
Yaxshisi, momolarimiz qilgan ishni qilsanglar 
boʻlmaydimi? Esingda yoʻqmi, onasi, buvim 
bolangga shirmon boʻtqa berardi-ku. Hoziroq 
qoʻshnilardan shirmoy non topib kelaman”, deb 
chiqib ketdi. Onam “Hax, esginam qursin-a, axir 
shirmon berib katta qilganman-u ukangni”, dedi. 
Shundan soʻng dadam qoʻshnilardan olib kelgan 
quritilgan shirmoy nonni ivitib boʻtqa qilib bersak, 
qizim Robiyaxon rohatlanib ichgan edi. 

 Muazzam opaning gaplarini tugatar-tugatmas 
Xadichaxon aya suhbatimizni davom ettirib ketdi:

— Qarang-a, shu yoshga kirib shunday boʻtqa 
borligini eshitmagan ekanman. Chindan ham shirmoy 
juda shifobaxsh va toʻyimli non. Undan tayyorlangan 
boʻtqa ham har qanday sunʼiy “kashadan yaxshi-da, 
bolam. Momolarimizning bilgani bilgan. Men umrim 
boʻyi oʻqituvchilik qildim. Darslarimda bolalarga 
non bilan bogʻliq koʻplab maqol va rivoyatlar soʻzlab 
berganman. Qizaloq paytimizda buvim rahmatli 
singlimni belanchakda tebratib bir qoʻshiq kuylar edi:

 Jonim bolam oni,
 Oq bugʻdoyning noni. 
 Hamma yomon koʻrsa ham
 Buvisining joni. 
Chindan ham, xalqimizda non va farzand 

doimo yuksak qadrlangan. Xadichaxon ayaning 
bu qoʻshigʻi bolaligimni, non bilan bogʻliq 
qadriyatlarimizni esga soldi. Singlim tugʻilganida 
Toshxon enam uni birinchi marta qoʻlga olib 

koʻtarganida chaqaloqning koʻksi ustiga ikkita non 
qoʻyib koʻtargani yodimda. Ushbu odat zamirida 
“Bola nondek qadr-qimmatli, bagʻri butun 
boʻlsin”, degan niyat bor. 

Shirmoy non haqidagi hikoyalarimiz bir-
biriga ulanib dovondan qanday oʻtganimiz va 
non bozorga yetganimizni ham bilmay qolibmiz. 
Haydovchi yigit bekatga toʻxtar-toʻxtamas non 
sotuvchi opalarning shirin iltifotlari eshitila 
boshladi: 

— Hoy, qoraqosh ukam, jizzali patirlardan olib 
keting. Sizga eng yogʻli va eng shirinlarini tanlab 
beraman! Olasizmi, ukajon? 

 Haydovchi yigit Xadicha xolaga bir qarab 
qoʻydi-da, sotuvchi opaga javob qaytardi: 

— Men olsam, shirmoy non olaman. Sizda 
shunday mazali va tansiq nonlardan bormi, 
opajon? 

— Kelasi safar siz uchun oʻzim shirmoy 
yopib chiqaman, oʻrgilay, ukajon. Onam rahmatli 
shunday non yopishni oʻrgatgan. Lekin anchadan 
beri hech kim soʻramagani uchun esimdan chiqib 
ham ketgan ekan.

 Ularning savol-javobini eshitib Xadicha aya 
ham erib ketdi: 

— Yashang, qizim, unutilgan yaxshi 
odatlarimizni tiklasangiz, oʻzim oʻrgilay! Menga 
oʻzingizga oʻxshagan chiroyli patirlaringizdan 
oʻnta tanlab bering! 

Muxtasar TOJIMAMATOVA,
“Yangi Oʻzbekiston” muxbiri

SHIRMOY NON NEGA YOPILMAY QO‘YDI?


